
КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Ди къуэш республикэхэм

ЩIэблэр зэкъуагъэувэ

IэнатIэ щагъуэт

Къэралым и дамыгъэ лъапIэхэр къыхуагъэфэщащ щхьэмыгъазэу къулыкъум пэрыта 

«ВоенТекстильПром» IуэхущIапIэм и къудамэ Бахъсэн 
щы Iэ бизнес-инкубаторым къыщызэIуахащ. Абы инвести-
цэ ахъшэу халъхьащ сом мелуан 60. IуэхущIапIэм цIыху 
 250-м IэнатIэ щагъуэтынущ, иджы щыщIэдзауэ Бахъсэнрэ 
Бахъсэн щIыналъэм и къуажэхэмрэ щыщу цIыхуи 123-рэ 
щолажьэ.

КъБР-м и Iэтащхьэ КIуэкIуэ Казбек зригъэлъэгъуащ щIэуэ 
къызэIуаха IуэхущIапIэр икIи епсэлъащ абы и унафэщIхэмрэ 
щылажьэхэмрэ. Абы зэрыжиIамкIэ, цIыхухэм IэнатIэ щагъуэ-
тыну апхуэдэ IуэхущIапIэхэр къызэIухыным мыхьэнэшхуэ 
иIэщ, лэжьапIэншэхэм я бжыгъэр егъэмащIэ, цIыхухэм я хэ-
хъуэр  нэхъыбэ ещIри. «Ди къалэныр хьэрычэт Iуэхум къэрал 
дэIэпыкъу ныгъэ игъуэтынырщ, хьэпшып къыщIэзыгъэкIхэм 
къахэгъэхъуэнымрэ лэжьапIэ IэнатIэхэр нэхъыбэу къызэгъэпэ-
щынымрэщ. Мы зэманымкIэ нэхъыщхьэр «ВоенТек с тиль-
Пром»-м иригъэкIуэкI Iуэхурщ - хамэ къэралхэм кърашу щыта-
хэр ди деж щад, дзэлIхэм зауэ фащэхэр яхуед», - жиIащ 
КIуэкIуэ Казбек. 

IуэхущIапIэм и унафэщI Атэлыкъ Аслъэн республикэ Iэта-
щхьэм фIыщIэ хуищIащ инвестицэ проектыр зэрадиIыгъам 
папщIэ икIи дяпэкIэ нэхъри зэрызрагъэужьынур жиIащ. Абы 
щадынущ армэм щыIэхэм, полицэм хэтхэм, къегъэлакIуэхэм я 
фэилъхьэгъуэхэр. IуэхущIапIэр иджырей IэмэпсымэхэмкIэ 
къызэгъэпэщащ, бжыгъэр зи лъабжьэ программэкIэ зэра-
гъакIуэу. 

«ВоенТекстильПром»-м и къудамэ нэхъыщхьэр Налшык 
къа лэ нэхъ пасэу къыщызэIуаха, цIыху 500 щылажьэ «Аван-
гард» дэрбзэр фабрикэращ. Абы щыдэ пэшхэм нэмыщIи, дэ-
ным, бзэным щыхуагъасэхэр иIэщ. Бахъсэн IуэхущIапIэми 
апхуэдэ Iэмалхэр къыщызэрагъэпэщынущ. 

«ВоенТекстильПром»-м щылажьэхэм гулъытэ хэха яхуищIы-
нущ. Ахэр пщIэншэу ягъашхэ, узыншагъэм щыкIэлъыплъ пэш 
иIэщ, лэжьакIуэхэр маршруткэкIэ кърашалIэ, зыгъэпсэхугъуэ 
пIалъэхэр, адрей хуэIухуэщIэ псори къыхузэрагъэпэщ. Компа-
нием защIегъакъуэ ХьэтIохъущыкъуейрэ Бабугентрэ дэт кадет 
школхэм, дзэ къулыкъум ираджа щIалэхэм. 

Урысей Федерацэм ЩIыналъэхэм зе-
гъэужьынымкIэ и правительствэ комис-
сэм игъэбелджылащ зи коммунальнэ 
у хуэныгъэхэр ирагъэфIэкIуэну щIына-
лъэ 14-р. Абыхэм яхэтщ Къэбэрдей- 
Балъкъэр Республикэри. 

- ЖКХ-р егъэфIэкIуэнымкIэ IэмалыщIэм 
техьащ Правительствэр. А IэмалымкIэ 
 Iу э ху щIапIэу100-м нэс зыхуей хуэбгъэзэ-
фынущ, псы, газ кIуапIэу, уэздыгъэ кIапсэу 
ки лометр мини 8 къызэщIэзыубыдэ щIэкIэ 
зэпхъуэкIыфынущ. ПрограммэщIэм те-
кIуэ дэнум япэ сом мелард 30 хухахащ. Про-
граммэм хиубыдэ щIыналъэхэм зе-
гъэужьынымкIэ Фондым къыхэкIыу дэтхэ-
нэми сом мелард 16 Iэрыхьэнущ, - жиIащ 
УФ-м и Правительствэм и УнафэщIым и 
къуэ дзэ Хуснуллин Марат. Абы къыхигъэ-
щащ 2023 гъэм коммунальнэ Iуэхутхьэб-
зэхэр егъэфIэкIуэным гулъытэ лей зэри-
гъуэ тынур.

ЖКХ-р зэрырагъэфIэкIуэну мылъку яIэ-
рыхьэнущ Адыгей, Къэбэрдей-Балъкъэ р, 
Башкортостан, Марий Эл, Саха, Осетие 
Ищхъэрэ - Алание, Тыва, Хабаровск, Астра-
хань, Иркутск, Липецк, Самарэ, Тамбовск, 

Хабзэ зэрыхъуам тету, КъБР-м и Iэтащхьэ КIуэкIуэ Каз-
бек иджыблагъэ яIущIащ зи щхьэIуэхукIэ къекIуэлIа 
цIыхухэм. 

РЕСПУБЛИКЭМ и унафэщIыр а махуэм зыхуэзахэм яхэ-
тащ бын куэд зиIэ унагъуэхэм ящыщу гугъуехьышхуэхэм 
хэхуа хэр, апхуэдэу хьэлъэу сымаджэ сабийхэр зиIэхэр. 
Абыхэм я лъэIухэр нэхъыбэу зытеухуауэ щытар псэупIэкIэ я 
Iуэху зэрызэкIэлъымыкIуэрщ. Псэуныгъэм пыщIа гугъуехь 
пыу хыкIахэр дэгъэкIыным хуэгъэзауэ къэлъэIуащ мобили-
зацэм ипкъ иткIэ Къэбэрдей-Балъкъэрым щыщу дзэм кIуа-
хэм я унагъуэ щхьэхуэхэр. КIуэкIуэ Казбек цIыхухэм я 
лъэIухэр дагъэкIын папщIэ зыхуэфащэ къулыкъущIэхэмрэ 
IуэхущIапIэхэмрэ пщэрылъ пыухыкIахэр яхуигъэуващ икIи 
а лэжьыгъэр зэрекIуэкIым езыр и щхьэкIэ кIэлъыплъынущ. 

Урысей Федерацэм и Пре-
зидент Путин Владимир и 
УказкIэ ЛIыгъэм и орденхэр 
къыхуагъэфэщащ хахуагъэ 
яхэлъу хэкIуэда ди лIы хъу жь -
хэу Абазокъуэ Муратрэ Тхьэ-
кIу мащIэ Русланрэ. 

А ЦIЫХУ гъуэзэджэхэм я 
уна гъуэхэм игъащIэкIэ щахъу-
мэн папщIэ къэрал дамыгъэ-
хэр иджыблагъэ яритыжащ 
КъБР-м и Iэтащхьэ КIуэкIуэ 
Казбек. Абы теухуауэ Бахъсэн 
муниципальнэ районым и 
щIы налъэ администрацэм 
къы щызэрагъэпэща зэIущIэм 
хэтащ КъБР-м и правительст-
вэм и УнафэщI Мусуков Алий, 
абы и япэ къуэдзэхэу Къуныжь 
МуIэедрэ Говоров Сергейрэ, 
Бахъсэн муниципальнэ райо-
ным и щIыналъэ администра-
цэм и Iэтащхьэ Балъкъыз Ар-
тур, Бахъсэн къалэ округым и 

щIыналъэ администрацэм и 
Iэтащхьэ Мамхэгъ Хьэчим.

«Ди Хэкум и шынагъуэнша-
гъэр яхъумэурэ, абыхэм я 
 зауэлI къалэнхэр пщIэрэ 
щIыхьрэ яхэлъу ягъэзэщIащ. 
Миномёт расчётым и унафэщI 
сержант нэхъыжь Абазокъуэ 
Мурат Кыщпэк къуажэм, са н-
инст руктор сержант нэхъы щIэ 
ТхьэкIумащIэ Руслан 
 Къубэ-Тэбэ къуажэм къыща-
лъхуащ. Абыхэм я хахуагъэм 
псори дрогушхуэ икIи хэкIуэ-
дахэм я благъэхэмрэ Iыхь лы-
хэмрэ дахуогузавэ. А зауэлIхэр 
дэ зэи тщыгъупщэнукъым. 
Абы хэм зэрахьа лIыгъэр Къэ-
бэрдей-Балъкъэрымрэ Уры -
сеймрэ я зауэлI тхыдэм къы-
хэнэнущ», - къыщыгъэлъэ-
гъуащ зэIущIэм теухуауэ 
 рес пуб ликэм и Iэтащхьэм ин -
тернетым кърилъхьа тхы-           
гъэм. 

Налшык къалэ библиотекэ №10-м 
щекIуэкIащ сабийхэмрэ щIалэгъуалэм-
рэ папщIэ къызэрагъэпэща «Движение 
первых» урысей зэгухьэныгъэм и Къэ-
бэрдей-Балъкъэр къудамэм и япэ зэIу-
щIэр. Абы щытепсэлъыхьащ республи-
кэм гъэсэныгъэ, щIэныгъэ щрагъэгъуэт 
и IуэхущIапIэхэм япэ къудамэхэр къы-
щызэIухыным. А лэжьыгъэр зэфIэкIын 
хуейщ щIышылэм и 27 - мазаем и 10 пIа-
лъэм къриубыдэу. ЗэIущIэр иригъэ-
кIуэ кIащ «Движение первых» зэгухьэ-
ныгъэм ди щIыналъэм щиIэ къудамэм и 
унафэщI Шыпш Аслъэн. 

- НОБЭРЕЙ махуэр ди тхыдэм напэ-
кIуэцI щхьэпэу хэувэну си гугъэщ. Уры-
сейм и щIыналъэ псоми зэгухьэныгъэм и 
япэ къу дамэхэр къыщызэIуах. Дэри абы 
ды зэрыхэлэжьыхьыр ди гуапэщ. Сэбэп 
дыхъуну, щIэблэм гъуэгу едгъэлъагъуну 
ды хуейщ, дыхьэзырщ, - жиIащ абы зэIу-
щIэр къыщызэIуихым. 

КъБР-м и Жылагъуэ палатэм къыб-
гъэдэкIыу къэпсэлъащ Бажэ Дотий:

- Мы зэIущIэр пэжу мыхьэнэшхуэ зиIэщ. 
Сыту жыпIэмэ, ар теухуащ щIэблэр фIым 
хуэунэтIыным, нэхъыщIэхэм гъуэгу еты-
ным. Совет зэманым щыгъуэ фIыуэ 
 тлъагъу къыхуеджэныгъэу диIащ «Нэхъы-
фIу хъуар – сабийхэм!» жыхуэтIэр. Ноби а 
псалъэхэм я мыхьэнэр дгъэкIуэд хъуну-
къым. Нэхъыжьхэм Iущагъыу тщIэри, хаб-
зэу къыддекIуэкIри, IуэхуфIу длэжьри са-
бийхэм я деж нэтхьэсын хуейщ. Нэхъыщ-
хьэ дыдэу дэ нэхъыщIэхэм къагурыдгъэ-
Iуапхъэр сыт?! Я къарур фIым 
хуа  у нэтIыныр. Ди гупсысэ зэтхьэлIэу, 
дызэдэлажьэу щытмэ, ахэр лъэ быдэкIэ 
увынущ, гугъуехьхэр нэхъ тыншу къы-
зэранэкIынущ, гъусэ зэраIэр, зэрамыза-
къуэр зыхащIэмэ. 

Пэжщ, нобэ дигу иримыхьын гуэрхэр 
ща дэтлъагъу щыIэщ щIалэгъуалэм. Ауэ 
ар зи щыуагъэжри дэращ - нэхъыжьхэ-
ращ, дэращ жэуап зыхьыр. Сыхуейт, егъэ-
джэныгъэмрэ гъэсэныгъэмрэ мащIэу 
зэзгъэпщэну. Егъэджэныгъэм тIэкIу 
укъэу выIэу, итIанэ пыпщэж щыхъу щыIэ-
мэ, гъэсэныгъэм теухуауэ убэлэрыгъи 
утеплъэкъукIи хъуркъым. Гъэсэныгъэм 
ущытелэжьэн хуейщ унагъуэми, еджапIэ-
ми, уэрамми – дэни! 

ИкъукIэ си гуапэщ мы Iуэху дахэм сы-
зэрыхэтыр, си псалъэ зэрыхэслъхьэр. 
Иджырей зэманым ди щIалэгъуалэмрэ 
сабийхэмрэ я гупсысэм зегъэужьыным, я 
гъащIэр егъэфIэкIуэным теухуауэ рес-
публикэм щекIуэкIхэм сыхэтыну си гуа-
пэщ. Псалъэ дыгъэл къудейуэ щымыту, 
сигури си псэри зыхэслъэну сыхьэзыр 
Iуэху дахэщ къызэвгъэпэщар. Сэри сэбэп 
сыхъуну сыхьэзырщ, - жиIащ абы. 

- ЩIалэгъуалэм я зэгухьэныгъэщIэхэр 
къызэгъэпэщыным къэралым мыхьэ-
нэшхуэ иIэу къызэрилъытэм и щыхьэтщ 
мы Iуэхури. Ди щIалэгъуалэм заужьын 
папщIэ IуэхущIапIэхэр ухуэным, ахэр къы-
зыхуэтыншэу зыхуей-зыхуэфIкIэ къызэ-
гъэпэщыным гулъытэ хуещI. Ауэ ари нэ-
хъыщхьэ дыдэу схужыIэнукъым. Нэ-
хъыщхьэр - дэтхэнэ ныбжьыщIэми и гум 
гуапагъэр къыщыгъэушынымрэ и гуп-
сысэр фIым хуэунэтIынымрэщ, я гу-
къэкIымрэ мурадхэмрэ зэрыхуэкIуэн Iэ-
мал етынырщ

Абы папщIэ зыхедгъэщIэн хуейщ 
жытIэри длэжьри ди гум къызэрикIыр. Ар 
къыдэхъулIэнукъым, псэ хэдмылъхьэмэ. 
Ди щIэблэм ехъулIэныгъэ, хэлъэт яIэу, 
лъэныкъуэ куэдкIэ заужьауэ тлъагъуну 
дыщIохъуэпс. Ауэ абы лъабжьэ хуэхъур 
егъэджэныгъэ, щIэныгъэ къудейкъым. 
Гъэсэныгъэр зыщыдгъэгъупщэ хъуну-
къым. Мы Iуэхугъуэм лъэщу дыдэбэкъуэ-
ну си гугъэщ абы теухуауэ. Къалэн 
 къудейуэ мы Iуэхум дыбгъэдэвмыгъэхьэ, 
нобэ дублэ Iуэхум жылэфI къед-
гъэщIыным ди къару псори хуэдвгъэунэтI. 

ФэрыщIагъэ щремыIэ – аращ жыхуэсIэр! 
Дызэлэжьын, дгъэкIуэтэн диIэщ! – жиIащ 
КъБР-м егъэджэныгъэмрэ щIэныгъэмкIэ 
и министр Езауэ Анзор.

КъБР-м щIалэгъуалэ IуэхухэмкIэ и ми-
нистр Лу Азэмэт республикэм щрагъэ-
кIуэкI лэжьыгъэм, ахэр мы зэгухьэны-
гъэм щIэгъэкъуэн зэрыхуэхъуфынум я 
 гугъу ищIащ. 

- Школхэмрэ щIэныгъэ щрагъэгъуэт нэ-
гъуэщI IуэхущIапIэхэмрэ ныбжьыщIэ хэм-
рэ сабийхэмрэ зыхэт зэгухьэныгъэхэр 
къыщызэрагъэпэщыну гукъэкI зыщIахэр 
ипэжыпIэкIэ а Iуэхум зи псэ хуабагъи, зи 
гуащIи, зи зэмани хэзылъхьэну хьэзыр-
хэрщ. Нобэ къызэIутх къудамэм дыкъы-
хуэкIуащ илъэс 30-кIэ. Ди зэманым къэ-
ралми республикэми хуабжьу гулъы тэш-
хуэ щагъуэт щIалэгъуалэм. Дызэчэнджэ-
щурэ мурадхэм дахуэкIуэмэ, ди къалэн 
нэхъыщхьэхэр къыдэхъулIэнущ. 

КъБР-м и Iэтащхьэ КIуэкIуэ Казбек рес-
публикэм и щIалэгъуалэм нэгъабэ щахуэ-
зам жиIат Профсоюзхэм щэнхабзэмкIэ я 
унэм щыщу метр зэбгъузэнатIэ мини 
 6,5-рэ хуэдиз щIалэгъуалэ зэгухьэныгъэм 
иритыну. Аращи, мы илъэсым къри-
убыдэу щIалэгъуалэм я унэ диIэну догу-
гъэ. ЩIалэгъуалэ зэгухьэныгъэ бухуэным 
нэхъыщхьэу хэтыр абы пыщIа юридиче-
скэ Iуэхухэракъым, атIэ ар нэщIыса хъун 
папщIэ ныбжьыщIэ жан, зэчиифIэ, гуры-
хуэхэр езыхэм я фIэфIыныгъэкIэ щы-
зэхуэсын, абыхэм зы Iуэху дахэм щхьэж и 
гупсысэ щIэщыгъуэ хилъхьэфу щытын 
зэрыхуейрщ. Iэмал имыIэу проект щIэщы-
гъуэхэр къызэригъэпэщыфыни хуейщ. 
Сабийхэмрэ щIалэгъуалэмрэ я зэгу-
хьэныгъэм хыхьащ щIалэгъуалэ зэгу хьэ-
ныгъэ зэхуэмыдэхэм хэта, зи еплъыкIэхэр 
псыхьа ныбжьыщIэхэр. Си гугъэщ, зэман 
гуэр дэкIмэ, мы зэгухьэныгъэм хэтхэм я 
къарум къихьыну Iуэху дахэхэм дыхэплъэ-
ну Iэмал диIэну. Ди министерствэм къыб-
гъэдэкIыу сыхуейщ зэгухьэныгъэм зэ-
фIэкI иIэну сехъуэхъуну! Мы зэгухьэны-
гъэм и сэбэп екIыну дыхуейщ республи-
кэм щыпсэу дэтхэнэ ныбжьыщIэми са-
бийми. 

Зэгухьэныгъэм и советым хэт Мыкъуэ 
ФатIимэ жиIащ сабийхэмрэ щIалэгъуа-
лэмрэ я «Движение первых» урысей зэ-
гухьэныгъэм и Къэбэрдей-Балъкъэр 
 къудамэм и советым цIыху 11 зэрыхэтыр. 
Къалэхэмрэ щIыналъэхэмрэ къыщызэра-
гъэпэща къудамэхэм хэтыну 
егъэ  джэныгъэ IуэхущIапIэхэр ягъэбел-
джылащ. Зэгухьэныгъэм хэтыну зэры-
хуеймкIэ тхыгъэ кърагъэхьащ Бахъсэн, 
Прохладнэ, Тэрч, Шэрэдж, Шэджэм, 
Лэскэн, Май, Аруан, Iуащхьэмахуэ, Дзэ-
лыкъуэ щIыналъэхэм, Налшык, Бахъсэн, 
Прохладнэ къалэхэм. Налшык къалэм и 
егъэджэныгъэ IуэхущIапIэу 34-рэ зэ-
гухьэныгъэм хы хьащ. Школхэм нэмыщI, 
абыхэм ящыщщ прогимназиеу 2, егъэ-
джэныгъэ центру 2 волонтёр Iуэхум зе-
гъэужьынымкIэ цент рыр, Сабий твор-
чествэмкIэ «ДыгъафIэ унэ» центрыр, Ка-
дет школ - интернат №2-р, Къэбэрдей-
Балъ къэр мэкъумэш колледжыр, КIуэкIуэ 
Валерэ и цIэр зе зыхьэ Къэбэрдей-Балъ-
къэр мэкъумэш университетыр, «Локомо-
тив», «Дзюдо», «Грин-хилл» спорт клуб хэ р.

Зэгухьэныгъэм хэт ныбжьыщIэхэм 
къызэгъэпэщакIуэхэм фIыщIэ хуащIащ, я 
гуащIэ емыблэжыну, цIыхухэм сэбэп яхуэ-
хъуну, республикэми къэралми и зыу жьы-
ныгъэм я зэфIэкI халъхьэну гукъыдэж 
зэраIэри къыхагъэщащ. 

Шыпш Аслъэн къызэхуэсахэр щигъэ-
гъуэзащ щIышылэм и 27-м зэгухьэны-
гъэм и япэ лэжьыгъэр Налшык и 33-нэ 
школым зэрыщекIуэкIынур, икIи щIалэ-
гъуалэр екIуа лIэмэ зэригуапэр жиIащ. 

ГУГЪУЭТ Заремэ.

Сурэтхэр Къарей Элинэ трихащ.

Дыщэ мыIэрысэ

АДЫГЕЙ. Республикэм и 
къалащхьэм щыI э парк зы-
къизыхыр иджы нэхъ дахэж 
хъуащ. Абы щежэх псым и 
Iуфэр зыхуей хуа гъэзащ, 
жыгыщIэхэр хасащ, цIы ху-
хэм тыншу зыщагъэп сэ хун 
папщIэ тетIыс хьэ пIэхэри нэ-
гъуэщIу зыхуеину псори 
ира гъэуващ. Адыгей жыг 
хадэр иджырей мардэ, те-
плъэ зиIэ парк хъуащ жы-
пIэмэ,  ущы уэнукъым. Ап-
хуэдэ зыгъэпсэхупIэхэм 
 къалэ паркыр къыщ хьэ-
щызыгъэкIыр иджыб лагъэ 
абы щагъэува арт-объект 
екIурщ. Мейкъуапэ и дамы-
гъэ нэхъыщхьэу къалъытэ 
мыIэрысэ дыщэплъыр ут 
щхьэ хуэм итщ. 

- ПАРКЫР зыхуей щыхуэд-
гъэзэжым адрейхэм къа-
хэзыгъэщ зы щхьэхуэныгъэ 
гуэркIэ дгъэщIэрэщIэну ды-
хуейт. Куэдрэ дегупсыса-
къым мыIэрысэ дызэры-
хуейм, ауэ абы и теплъэу щы-
тынур иджыри тщIэртэкъым. 
Социальнэ сетхэр щIэсплъы-
кIыу, Краснодар щыщ щIа-
лэгъуалэ зыбжанэм жыр мыу-
лъийм скульптурэ дахэхэр 
къы хащIыкIыу слъэ гъуащ . 
Абы х эм дигу илъ мы Iэрысэ 
арт-объектыр ед гъэщI мэ, дахэ 
хъуну къэслъы тэри, я лъэща-
пIэм сыкIуащ. ДызэгурыIуэри, 
нобэ къалэ паркыр зыгъэдахэ 
дыщэ мы Iэрысэр тхуащIащ, - 
жиIащ къалэ администрацэм 
архитектурэмрэ ухуэныгъэм-
кIэ и управленэм и унафэщI 
Шумахуэ Сульетэ. 

ди хэкуэгъухэу Абазокъуэ Муратрэ ТхьэкIумащIэ Русланрэ

Ямало-Ненецк щIыналъэ хэм. Ар гъэ зэщIа 
хъу мэ, къэралым и цIыху мин 450-м 
хузэфIах коммунальнэ Iуэхутхьэбзэр куэд-
кIэ нэхъ зэпэщ хъунущ.

«ЩIыналъэхэм зегъэужьынымкIэ фонд» 
компанием и генеральнэ унафэщI Шаги-
ахметов Ильшат къыхигъэщащ нэхъыбэу 
псымрэ хуабэмрэ зэрегугъунур. Иджыпсту 
ахэр зэрагъэзэщIэнум зыхуагъэхьэзыр.  

Коммунальнэ ухуэныгъэхэр егъэ фIэкIуэ-
нымкIэ программэщIэр ягъэбелджылащ 
Урысейм и Президентым и УнафэкIэ. Абы 
къызэщIиубыдэнущ 2023 - 2027 гъэхэр.

Щхьэхуэу мылъку хухахынущ ухуэныгъэ 
лэжьыгъэхэр къызэгъэпэщыным, Iэмэп-
сымэхэр къащэхуным, инженер лэжьы-
гъэхэр егъэкIуэкIыным, проектым и дэф-
тэрхэр гъэхьэзырыным. 2023-2024 гъэхэм 
Iуэхум трагъэкIуэдэнущ сом меларди 130-
рэ.

ГЪУЭТ Синэ. 

Ди щIыналъэри 
хеубыдэ

ЗэIущIэхэр

КърахьэлIэжыр
нэхъыбэ мэхъу

КЪЭРЭШЕЙ-ШЭРДЖЭС. 
2021 гъэм республикэм щы-
зэщIакъуэжа фошыгъу жэ-
гундэр нэгъабэ елъытауэ 
процент 15-кIэ нэхъыбэщ. 
КъШР-м мэкъумэш хозяйст-
вэмкIэ и министр Боташев 
Анзор зэрыжиIамкIэ, нэгъа-
бэ жэгундэ тонн 210-рэ зэ-
щIакъуэжащ. Ар къы зы пэ-
кIуар иужьрей илъэсищым 
къриубыдэу жэгундэ зыт-
расэ щIым къызэрыхагъэ-
хъуарщ. 2022 гъэм гектар 
50-90-м трасащ. 

ФОШЫГЪУ жэгундэ хэзысэ 
мэкъумэшыщIэхэм я Iуэхур 
даIыгъын папщIэ иужьрей 
илъэсищым къэралым сом 
мелуан 75-кIэ защIигъэ-
къуащ. 

Мы гъэми гъатхэ сэгъуэм 
зыхуагъэхьэзыр, техникэхэм 
я щытыкIэр къапщытэ. Къэб-
гъэлъагъуэмэ, Кавказ Ищ-
хъэрэ федеральнэ щIына-
лъэм щыхасэ фошыгъу жэ-
гун дэм и процент 12,-15-р 
Къэ рэшей-Шэрджэс Респуб-
ликэм итщ. 2019 гъэм щегъэ-
жьауэ абы елэжьхэм къэрал 
субсидиехэр ират. 

Туризмэр
ирагъэфIакIуэ

АБХЪАЗ. АР-м туризмэм-
кIэ и министр Хишбэ Тейму-
раз зэрыжиIамкIэ, 2022 
гъэр   хъарзынэу къайхъу-
лIащ. А илъэ сым къри-
убыдэу Аб хъазым зыгъэп-
сэхуакIуэ  кIуащ цIыху зы 

мелуанрэ мини 145-рэ. Ту-
рист IэнатIэм пэрытщ Аб-
хъа зым щыпсэу цIыху мин 
30-м нэблагъэ. ХьэщIэщхэм 
цIыху мини 4 щолажьэ. Рес-
пуб ликэм и зыгъэп сэху-
пIэхэм цIыху мин 39-рэ зэуэ 
щIохуэ, уней хьэ щIэщ хэм 
мин 15 ирагъэблэгъэф. 

РЕСПУЛИКЭМ туризмэм 
зэ рызыщиужьым и гугъу щи-
щIым, министрым къыхигъэ-
щащ Гагрэ районым хьэ-
щIэщхэр щыухуэным гектар 
78-рэ зэрыхухахар, Гудаутэ - 
18, Гулрыпш - 2, Сыхъум рай-
оным – 2, Сыхъум къалэ - 10, 
Очамчырэ - 13 зыгъэп сэху-
пIэхэм зэрыщыхухахар. 

Очамчырэ районым «Жем-
чужина» хьэщIэщ щаухуэ, ар 
къат 16-у зэтетщ, цIыху 400 
щIэхуэнущ. Куэд мыщIэу 
къы зэIуахынущ «Сухумская 
Ривьера» хьэщIэщыр, абы 
халъхьа инвестицэр сом ме-
луани 185-рэ мэхъу. 2022 
гъэм къриубыдэу Гагрэ ухуэ-
ныгъи 6 и кIэм щынагъэсащ, 
абы халъхьащ сом меларди 
2,7-рэ. 

Хишбэ Теймураз къызэры-
хигъэщамкIэ, я Iуэхур нэхъри 
ефIэкIуэнущ Сыхъум аэро-
порт къыщызэIуахмэ, къи-
щы нэмыщIауэ, туризмэм еп-
ха унафэхэм зэхъуэкIыныгъэ-
хэр хэлъхьэн зэрыхуейр жи-
Iащ. 

АР-м ТуризмэмкIэ и минис-
терствэм къызэрилъытэмкIэ, 
Урысей Федерацэм и цIыху-
хэм загъэхъужын, загъэп сэ-
хун папщIэ ярит хуэгъэкIуа-
тэр Абхъазми къыщысэбэпу 
унафэ къащтэным мыхьэ-
нэшхуэ иIэщ. 

НЭЩIЭПЫДЖЭ Замирэ. 

Жылагъуэ

Жыжьэ - гъунэгъу

Зыгъэхьэзырар
ЩХЬЭЩЭМЫЩI Изэщ.

Мывэ  къуршым  мэш  трасэркъым.
Лъэпкъ Iущыгъэ:

Дунейм
щыхъыбархэр

Хущхъуэ уасэм 
хохъуэ

УФ-м и Президент Путин 
Владимир Правительствэм 
хэтхэм ядригъэкIуэкIа зэIу-
щIэм щыжиIащ иужьрей зэ-
маным хущхъуэхэм я уасэм 
зэрыхэхъуар.

«УРЫСЕЙМ фармацевтикэ 
IэнатIэм зыщиужьми, хущ-
хъуэхэм я уасэхэм зэрыхэ-
хъуам къищынэмыщIауэ, 
язы ныкъуэ лIэужьыгъуэхэ - 
ри гъуэтыгъуей хъуащ. Ар 
наIуэ къащIащ аптекэ зыб-
жанэм щрагъэкIуэкIа къэп-
щытэ ныгъэхэм. Къапщтэмэ, 
блэкIа илъэсым и иужьрей 
мазищым хущхъуэу къы-
щIагъэ кIым процент 22-кIэ 
хэхъуащ. Аптекэхэм щIэлъ-
хэм я процент 60-р къэра-
лым щащIа хущхъуэщ, ап-
хуэдэу щытми, я уасэхэр 
 дэуеящ, языныкъуэ хэри 
гъуэ тыгъуейщ», - жиIащ Пу-
тин Владимир.

УФ-м и Президентым къы-
хигъэщащ хамэ къэралхэм 
щащIа хущхъуэхэр Урысейм 
кърашэну зыми зэрыпамыу-
быдар, абы и лъэныкъуэкIи 
псоми ядэлэжьэну зэры хьэ-
зырыр. «Къыхэгъэщыпхъэщ, 
хущхъуэхэр къыщIэзыгъэкI 
хамэ къэрал компаниехэм я 
нэхъыбэм ди къэралым щра-
гъэкIуэкI Iуэхухэр зэрызэпа-
мыгъэуар. Ауэ языныкъуэхэм 
я къэхутэныгъэ лэжьыгъэхэр 
къызэтрагъэувыIащ. А унэ тIы-
ныгъэхэмкIэ щыщIэныгъэ ди-
мыIэн папщIэ, ди зэфIэкI 
 псори къэдгъэсэбэпу абыхэм 
я пIэ иувэн препаратхэр зэ-
рыдгъэхьэзырыным дыхущIэ-
къупхъэщ. Дэ ди къалэнщ 
цIыхухэр зыхуэныкъуэ хущ-
хъуэхэмкIэ ирикъуу къызэд-
гъэпэщыну, я уасэхэри къа-
темыхьэлъэу щытын хуейщ», - 

КъБР-м щыIэ Урысей гвар-
дием и управленэм щызэхэ-
тащ «Эльбрус» СОБР-р къы-
зэрызэрагъэпэщрэ илъэс 30 
зэрырикъум теухуа зэIущIэ. 

РЕСПУБЛИКЭ управленэм 
и унафэщI, полицэм и пол-
ковник Васильев Сергей гуп 
хэхам и лэжьакIуэхэм ехъуэ-
хъуащ икIи къыхигъэщащ а 
илъэсхэм IэнатIэр и пщэ рылъ-
хэм сыт щыгъуи ехъулIэныгъэ 
иIэу зэрыпэлъэщар, ноби ахэр 
зэригъэзащIэр. 

- Гупым и тхыдэр - ар къа-
лэным хуэпэжыным икIи ха-
хуэу Хэкум къалэн хуэщIэ -
ным и щапхъэщ икIи фэ 

Дунейпсо Адыгэ Хасэм и 
Хасащхьэм и зэIущIэ уб-
гъуар Налшык къалэ иджы-
благъэ щекIуэкIащ. Абы хэ-
лэжьыхьащ АР-м, КъБР-м, 
КъШР-м, Осетие Ищхъэрэ - 
Аланием, Ставрополь, Крас-
нодар щIыналъэхэм, Аб-
хъазым, Сирием, Европэм 
щылажьэ Адыгэ Ха сэхэм я 
тхьэмадэхэмрэ лIы кIуэ хэм-
рэ. ЗэIущIэр ма хуитIкIэ зэ-
хэтащ, Iуэхугъуэ куэ дым 
щы тепсэлъыхьащ, лэ жьы-
гъэ нэхъыбэжи къы зэ щIиу-
быдащ.

ЗЭIУЩIЭР къыщызэIуи-
хым, ДАХ-м и Тхьэмадэ 
 Сэхъурокъуэ Хьэутий зэхуэ-
сым кърихьэлIахэм хьэщIэ-
хэр нэIуасэ яхуищIащ. Абы-
хэм яхэтащ АР-м, КъБР-м, 
КъШР-м я цIыхубэ тхакIуэ, 
УФ-м ЛэжьыгъэмкIэ и ЛIы-
хъужь МэшбащIэ Исхьэкъ, 
УФ-м и Президентым и Ад-
министрацэм лъэпкъ поли-
тикэмкIэ и къулыкъущIапIэм 
и чэнджэщэгъу нэхъыщхьэ 
Баах Сергей, КъБР-м и Iэта-
щхьэм и Администрацэм и 
УнафэщI Къуэдзокъуэ Му-
хьэмэд, УФ-м и Федеральнэ 
Зэхуэсым ФедерацэмкIэ и 
Советым и сенатор, Федера-
цэмкIэ Советым Бюдже-
тымрэ финанс хуэIухуэ щIэ-
хэмкIэ и къудамэм щыщ, 
Къэ рэшей-Шэрджэс Респуб-
ликэм и гъэзэщIакIуэ къулы-
къущIапIэм и лIыкIуэ Къэза-
нокъуэ Кърым, Адыгэ Рес-
публикэм и Парламентым - 
Хасэм лъэпкъ IуэхухэмкIэ, 
ха мэщI щыпсэу адыгэхэмрэ 
хъыбарегъащIэ IэнатIэхэмрэ 
ядэлэжьэнымкIэ и къудамэм 
и Iэтащхьэ Щхьэлахъуэ Ас-
кэр сымэ.

Апхуэдэу зэхуэсым и лэ-
жьыгъэм хэтащ Къэбэрдей-
Балъкъэрым и Парламентым 
и депутатхэр, щIыналъэхэм 
щIыпIэ унафэр щызезыхьэ 
IуэхущIапIэхэм я Iэтащхьэ -
хэр, щIэныгъэмрэ егъэ джэ-
ныгъэмрэ, щэнхабзэмрэ 
 гъуазджэмрэ я лэжьакIуэхэр, 
дин, жылагъуэ лэжьа кIуэхэр, 
гъунэгъу щIыналъэ хэм къи-
кIа хьэщIэхэр.

КъБР-м и Iэтащхьэ КIуэкIуэ 
Казбек ДАХ-м и зэIущIэ уб-
гъуам хэтхэм зэрызахуигъазэ 
псалъэм Къуэдзокъуэ Му хьэ-
мэд зэхуэсым кърихьэлIахэм 
къахуеджащ. «Дыкъапщтэ-
мэ, Дунейпсо Адыгэ Хасэм 
дэлэжьэным мыхьэнэшхуэ 
идот. НэгъуэщIу щытынкIэ 
 Iэмал иIэкъым, лъэныкъуитI-
ри дызытелажьэр зы Iуэхущ - 
адыгэ лъэпкъым и зыужьы-
ныгъэмрэ ехъулIэныгъэ хэм-
рэщ. Дэ сыт щыгъуи 
дыхьэзырщ Урысейми Къэ-
бэрдей-Балъкъэрми я лъэп-
къыбэ жылагъуэм щыщ 
адыгэхэм яхуэгъэзауэ ДАХ-м 
къыхилъхьэ жэрдэмхэмрэ 
пэхуэщIэхэмрэ дэтIыгъыну, 
дапщэщи щIэгъэкъуэн ды-
хуэхъуну. Пщэрылъ зыщи-
щIы жа Iуэхугъуэхэм темыкIыу 
ерыщу зэрытелажьэм, абы-
хэм еш имыIэу яужь зэритым 
къыхэкIыу Дунейпсо Адыгэ 
Хасэм и цIэр фIыкIэ Хэкум 
къищынэмыщIауэ, хамэщI 
щыпсэу ди лъэпкъэгъухэм я 
дежкIи щыIуащ. А лэжьы -
гъэр щIэмыужьыхэу ипэкIэ 
кIуэтэн папщIэ тхузэфIэкI 
къэд гъэнэнукъым. ДАХ-м и 
зэIущIэм лъэпкъым ифI зы-
хэлъ унафэхэр къыщахьыну, 
и зыужьыныгъэм гъуэгу дахэ 
езытын гупсысэ узыншэхэр 
къыщыхалъхьэну си гуапэщ», 
- щыжиIащ КъБР-м и Iэтащ-
хьэм и фIэхъус псалъэм.

Урысейм щыпсэу лъэп-
къыбэм я зэхуаку илъ зэху-
щытыкIэхэр гъэбыдэным, ду-
нейпсо зэгурыIуэр егъэ фIэ-
кIуэным, псэкупсэ-щэнхабзэ 
лъапIэныгъэхэр хъумэным 
гу лъытэ хэха къэралым зэ-
рахуищIыр къыхигъэщащ 
адэкIэ псалъэ зрата Баах 
Сергей. «Абы и лъэныкъуэкIэ 
къыпхуэмылъытэну инщ 
ДАХ-м илъэс Iэджэ щIауэ 
иригъэкIуэкI лэжьыгъэр. Ду-
нейпсо мыхьэнэ зиIэ жыла-
гъуэ зэгухьэныгъэм щIы хъу-
рейм щикъухьа адыгэхэр зэ-
шэлIэным, абыхэмрэ хэку-
рысхэмрэ я зэхуаку илъ зэш 
зэпыщIэныгъэхэр нэхъ лъэщ 
щIыным зэрытелажьэм къи-
щынэмыщIауэ, лъэпкъ зэ-
ныкъуэкъурэ дин зэгуры мы-
Iуэрэ къызэрымыхъуным, 
Кавказ Ищхъэрэм щыпсэу 
лъэпкъхэр гъунэгъу зэхуэ-
щIыным и гуащIэ къызэри-
хькIэ толажьэ. Лъэпкъым 
дежкIэ мыхьэнэ зиIэ Iуэху-
гъуэхэр зэблихкIэрэ, ДАХ-м 
зыщигъэгъупщэркъым щы-
ла жьэ къэралышхуэм и 
щхьэпэ зыхэлъхэри - Уры-
сейм и хуитыныгъэхэм я 
 къащхьэщыжакIуэу къоув, ар 
зэкъуэ зычыну хэтхэм япэ-
щIэтщ. ДАХ-м и Iуэху щIэкIэр 
щапхъэ зытрих хъуну лъэпкъ 
гуп сысэкIэм къыхокI. А дуней 
 лъагъукIэм и зы щыхьэтщ 
лъэпкъым щыщ щIалэхэр 

жиIащ къэралым и Уна-
фэщIым.

Щыуагъэшхуэу 
къелъытэ

Франджы политик Фи-
липпэ Флориан и къэралым 
Украинэм еврэ мелуани 100-
кIэ зыщIигъэкъуэну къищта 
унафэр щыуагъэшхуэу зэ-
рыщытыр жиIащ. Абы къы-
зэрилъытымкIэ, Франджым 
и унафэщIхэм къафIэIуху-
къым къэралым и цIыхухэр 
экономикэ щытыкIэ гугъум 
къызэрихутар. Апхуэдэ и 
Iуэху еплъыкIэхэр полити-
кым нахуэу къыщигъэлъэ-
гъуащ Интернетым щиIэ со-
циальнэ напэкIуэцIхэм.

«ЕВРОКОМИССЭМ и уна-
фэщI Урсула фон дер Ляйен 
Украинэм и президент Зе-
ленский Владимир еврэ мел-
уан 500 хуригъэхьынущ. 
Фран джым абы зыщIигъэ-
къуэнущ еврэ мелуани 100-
кIэ! Апхуэдэу щытми, ди къэ-
ралым и цIыхухэр зыхуей хуэ-
зэу зэригъэпсэун мылъку иIэ-
къым», - жиIащ Филиппэ 
Фло риан. 

Политикым къелъытэ фран-
джым я пашэ Макрон Эмма-
нуэль Украинэм щекIуэкI 
Iуэхухэм гулъытэшхуэ яхуищI-
кIэрэ езым и къэралым щыIэ 
щытыкIэр, абы и цIыхухэр 
зыIууэ гугъуехьхэр къыфIэ мы-
Iуэхуж хъуауэ.

ЩIышылэм и 26,
махуэку

Таможенникым и дунейпсо 
махуэщ.

Интернетыр къэмыгъэ сэ-
бэпыным и махуэщ.

1944 гъэм КъБР-м Аруан 
щIыналъэр къыщызэрагъэпэ-
щащ.

1936 гъэм къалъхуащ фи-
лологие щIэныгъэхэмкIэ док-

тор, КъБКъУ-м и профессор, 
КъБР-м щIыхь зиIэ и егъэ-
джакIуэ Тау Хьэзешэ.

1949 гъэм къалъхуащ                          
КъБР-м щIыхь зиIэ и артист -
кэ, Къэбэрдей-Балъкъэрым и 
Къэрал саугъэтым и лауреат 
Джэдзауэ Венерэ.

1952 гъэм къалъхуащ тхы-
дэдж, зэдзэкIакIуэ, тхыдэ щIэ-
ныгъэхэмкIэ кандидат Мэл-
бахъуэ Къэралбий.

Дунейм и щытыкIэнур
«pogoda.yandex.ru сайтым 

зэритымкIэ, Налшык уэфIу 
щы щытынущ. ЩIыIэр махуэм 
градуси 2 - 0, жэщым градуси 
6 - 5 щыхъунущ.

ЩIышылэм и 27,
мэрем

Нацизмэм ихьахэм я фэ-
еплъым и дунейпсо махуэщ

Урысейм и Дзэ щIыхьым и 
махуэщ

1941 гъэм «КъБР-м щIыхь 
зи Iэ и дохутыр» цIэ лъапIэр 
ягъэуващ.

1968 гъэм Налшык Музыкэ 
театр къыщызэIуахащ.

1940 гъэм къалъхуащ къэ-
рал, жылагъуэ лэжьакIуэ, Со-
циалист Лэжьыгъэм и ЛIы-
хъужь Хьэгъэжей Джонсон.

1947 гъэм къалъхуащ ком-
позитор, КъБР-м гъуазджэ-
хэм кIэ щIыхь зиIэ и лэжьакIуэ 
Жырыкъ Заур.

1951 гъэм къалъхуащ                          
КъБР-м щIыхь зиIэ и юрист 
Чэт Юрэ.

1952 гъэм къалъхуащ                         
КъБР-м гъуазджэхэмкIэ щIыхь 
зиIэ и лэжьакIуэ Бэрэгъун 
 Руслан.

Дунейм и щытыкIэнур
«pogoda.yandex.ru сайтым 

зэритымкIэ, Налшык уэфIу 
щыщытынущ. Махуэм хуабэр 
1 градус, жэщым щIыIэр гра-
дуси 3 щыхъунущ.

ХъуэпсапIэхэм
   я лъэмыж

нобэ къэралым и гъунап-
къэхэр IэщэкIэ яхъумэу зауэ 
IэнатIэм зэрыIутыр», - щы-
жиIащ УФ-м и Президентым 
и Администрацэм и УнафэщI 
Магомедов Магомедсэлам и 
Iэпэ зыщIэлъ фIэхъус пса-
лъэм.

АР-м и Iэтащхьэ КъумпIыл 
Мурат ДАХ-м зэрызахуигъазэ 
псалъэм къеджар Щхьэла-
хъуэ Аскэрщ. Тхыгъэм къы-
зэрыхэщамкIэ, адыгэхэр 
щып сэу щIыналъэхэм я зыу-
жьыныгъэр абыхэм я дуней 
зыхэщIэм зыкъомкIэ елъы-
тащ. «Дунейпсо Адыгэ Ха -
сэм илъэс щэщI ипэкIэ пщэ-
рылъ зыщищIыжауэ адыгэ-
хэм я щыIэныгъэм ехьэлIа 
Iуэхугъуэхэр зэщIа зэрыхъу-
ным толажьэ. Гуращэ дахэрэ 
теубыдагъэкIэ узыхуежьэ сыт 
хуэдэ жэрдэмри нэсу къы-
зэгъэпэща хъунущ. ДАХ-м 
иригъэкIуэкI лэжьыгъэр абы 
и шэсыпIэщ, ар лъэпкъ хъуэп-
сапIэхэм я лъэмыжщ, адэжь 
лъахэм къихьэжыну къэ-
хъуапсэ ди къуэш минхэм я 
гугъапIэщ. Дунейпсо Адыгэ 
Хасэм и зэIущIэ убгъуам 
лъэп къыр дяпэкIэ зэрыгъуэ-
зэн унафэхэр къызэрыщащ-
тэнум, IуэхугъуэщIэхэм къе-
жьапIэ яхуэхъун гъуазэхэр зэ-
рыщагъэнэхуэнум шэч къы-
тесхьэркъым. Адыгэ дунейм 
и акъыл зэхэдзэкIэ къэхъуа 
ДАХ-р фефIэкIуэну си гуа-
пэщ», - щыжыIащ КъумпIыл 
Мурат и псалъэм.

КъШР-м и Iэтащхьэ Темре-
зов Рашид ДАХ-м и зэIущIэм 
хэтхэм зэрызахуигъазэ пса-
лъэм къеджар Къэзанокъуэ 
Кърымщ. «ДАХ-р зи лэжьы-
гъэфIхэмкIэ дуней псом 
 къыщацIыхуа жылагъуэ зэ -
гу хьэныгъэщ. Къэралыбэм 
щып сэу зы лъэпкъым и пащ-
хьэ къиувэ Iуэхугъуэхэр зы-
хуей хуэбгъэзэныр къызэ ры-
мыкIуэу гугъущ: езы жылэм и 
гупсысэр зым тешэнри, гъу-
нэгъу лъэпкъхэр арэзы къэ-
щIынри, дунейм къыщекIуэкI 
щытыкIэм зегъэкIунри къа-
лэн хьэлъэщ. Ауэ, блэкIа 
илъэсхэм къызэрагъэлъэ-
гъуащи, ДАХ-р и пщэрылъ -
хэм мыбзаджэу йохъулIэ, и 
мурадхэри хъарзынэу къы-
дохъу. Лъэпкъ къэс езым и 
 гукъеуэ-хъуэпсапIэхэр иIэщ. 
ЗэрытхузэфIэкIкIэ ди Iэ къы-
зыпекIуэкI къэдмыгъанэу а 
гуращэхэр дэри зэрыдгъэ зэ-
щIэнум, ДАХ-р зыIууэ гугъу-
ехьхэр зэрыдэдгъэмэщIэнум 
иужь дитынщ. Дунейм щи-
къухьа адыгэхэм я Хасэм и 
Iуэхухэр ефIэкIуэну, къа-
пэщылъ лэжьыгъэр куп щIа-
фIэу кърахьэлIэну си гуа-
пэщ», - щыжеIэ тхыгъэм.

Апхуэдэу ДАХ-м и зэIущIэ 
убгъуам видеофIэхъускIэ зы-
къыхуагъэзащ Иорданием и 
Адыгэ ФIыщIэ Хасэм и тхьэ-
мадэ Дыгъужьокъуэ Му хьэ-
мэд-Хьэмид, Израилым щыIэ 
Кфар-Камэ къуажэм щыIэ 
«Адыгэ Зэгухьэныгъэ» цен-
трым и унафэщI Тхьэухъуэ 
Зухьейр, Къэрэшей-Шэрджэ-
сым щыпсэу муслъымэнхэм 
я IуэхущIапIэм и унафэщI, 
Кавказ Ищхъэрэм щыпсэу 
муслъымэнхэм я ЗэзыгъэуIу 
Хасэм и тхьэмадэ, муфтий 
Бердиев Исмэхьил,  щихънагъ 
Феофилакт сымэ.

ДАХ-м и зэIущIэ убгъуам 
курых хуэхъуащ абы и Тхьэ-
мадэ Сэхъурокъуэ Хьэутий и 
къэпсэлъэныгъэр. Абы зэ хуэ-
сым кърихьэлIахэр щигъэ-
гъуэзащ иужьрей илъэсхэм 
ДАХ-м иригъэкIуэкIа лэжьы-
гъэм. Тхыдэм щыщ Iуэху-
гъуэхэм я деж къыщригъа-
жьэри, ДАХ-м и Тхьэмадэр 
тепсэлъыхьащ жылагъуэ зэ-
гухьэныгъэм адыгэм и лъэп-
къыщхьэр къызэтенэным 
хуэу нэтIауэ лэжьыгъэшхуэ 
зэрызэфIихым, егъэджэны-
гъэ, узэщIыныгъэ, информа-
цие унэтIыныгъэ зиIэ пэ хуэ-
щIэ гъэщIэгъуэнхэр утыку 
къызэрырилъхьэм, дунейпсо 
лъэпкъ зэхущытыкIэхэр егъэ-
фIэкIуэным и гуащIэ зэры-
рихьэлIэм. Сэхъурокъуэ Хьэу-

тий зэрыжиIамкIэ, Хасэр сыт 
хуэдэ лэжьыгъэм иужь имы-
хьами, зыхуигъэувыжа къа-
лэн нэхъыщхьэхэр щыгъуп-
щакъым. Ар хущIокъу анэ-
дэлъ хубзэр, лъэпкъ хабзэхэр, 
щэнхабзэхэр хъумэным икIи 
егъэфIэкIуэным, курыт щI э-
ныгъэ щрагъэгъуэт еджа-
пIэхэм адыгэбзэр зэрыщра-
гъэдж Iэмалхэм я фIагъыр 
къэIэтыным, хамэщI щыпсэу 
ди лъэпкъэгъухэми адыгэб-
зэр зэрырагъащIэ методикэ 
къэхутэныгъэ лэжьыгъэхэр 
къызэгъэпэщыным епха 
Iуэхугъуэхэм.

АдэкIэ Сэхъурокъуэ Хьэу-
тий и гугъу ищIащ Дунейпсо 
Адыгэ Хасэм хамэ къэрал 
щыпсэу ди лъэпкъэгъухэм 
лэжьыгъэшхуэ зэрадригъэ-
кIуэкIым. Тхьэмадэм зэры-
жиIамкIэ, ари унэтIыныгъи-
тIкIэ къызэгъэпэщащ: зыр - 
хамэщI щыпсэу ди лъэпкъэ-
гъухэмрэ хэкурысхэмрэ я 
зэхуаку дэлъ зэпыщIэны-
гъэхэр быдэ щIыным, нэхъри 
щIэгъэхуэбжьэным теухуащ; 
етIуанэр - Хэкум къэIэпхъуэ-
жахэр лъахэм щекIуэкI гъа-
щIэм хэзэгъэжыным, бзэр 
егъэщIэным хуэгъэпсащ. 
«Мы лэжьыгъэр сыт щыгъуи 
йокIуэкI, зэпыуи къыхэкIыр-
къым. Дызэрыщыгъуазэм -
кIэ, мы зэманым ирихьэлIэу 
хамэ къэрал къикIыжу зи                 
хэку зэзыгъэгъуэтыжа ди 
лъэп къэгъухэм я бжыгъэр 
цIыху 5000-м ноблагъэ. Лэ-
жьыгъэшхуэ ядыдогъэкIуэкI 
Сирием къикIыжа ди лъэп-
къэгъухэм. Мы далэм ири-
хьэлIэу Хэкум къихьэжащ 
цIыху 3000-м щIигъу. Сирием 
къикIыжахэм я нэхъыбэр абы 
2011 гъэ лъандэрэ щекIуэкI 
 зауэм я щхьэр къыхэзыха-
хэрщ. АР-ми, КъБР-ми, 
КъШР-ми я къулыкъущIэхэ-
ми, жылагъуэ зэгухьэныгъэ-
хэми, хьэрычэтыщIэхэми 
 Хэкум къихьэжахэм зэраху-
зэфIэкIкIэ зыщIагъакъуэ. 
 Ап хуэдэу Къэбэрдей-Балъ-
къэрым Сирием къикIыжа ди 
лъэпкъэгъухэм щхьэкIэ къуа-
жэхэмрэ къалэхэмрэ унэ 
 лъапси 120-рэ щыхузэрагъэ-
пэщащ.

КъБР-м и Жылагъуэ па-
латэм граждан жылагъуэм 
 зегъэужьынымкIэ, жылагъуэ 
икIи дин зэхущытыкIэхэр 
егъэ фIэкIуэнымкIэ и къуда-
мэм 2019 гъэм мазаем и 19-м 
иригъэкIуэкIа зэхуэсым къы-
щыхалъхьэри, Тыркум къи-
кIыжу Къэбэрдей-Балъкъэ-
рым къэкIуэжа ди лъэп-
къэгъухэм я хуитыныгъэхэр 
къызэпызыуд къэрал къулы-
къущIапIэхэм хуэгъэза тхьэу-
сыхафэм щыхэплъащ. Къэ-
бэрдей-Балъкъэрым и Жыла-
гъуэ палатэм и Советыр 
 зы хэплъа мы Iуэхур узы-
блэIэбыкI мыхъунухэм ящы-
щу икIи къэзыгъэзэжахэм я 
Iуэхум жылагъуэ зэгухьэны-
гъэхэмрэ къэрал IэнатIэ хэм-
рэ зэгъусэу хэплъэныр икIи 
зэфIэхыныр игъуэу къилъы-

тащ. Къэзыгъэзэжахэр хэку 
гъащIэм нэхъ щIэх хэсы хьы-
жыным хуэунэтIауэ ди хэгъэ-
гухэм зэIущIэхэр, Iэнэ хъурей-
хэр щызэхашэ. А зэхуэсхэм 
кърохьэлIэ цIыхур лэжьы-
гъэкIэ къызэгъэпэщыным, 
щIэ ныгъэ егъэгъуэтыным, 
Iэпхъуэшэпхъуэным пыщIа 
къулыкъущIапIэхэм я лэ жьа-
кIуэхэр, жылагъуэ зэщIэхъее-
ныгъэхэм я лIыкIуэхэр. Къэ-
ралым щызекIуэ мардэхэм 
къызэритIэс хуэдизкIэ ме-
дицинэ дэIэпыкъуныгъэ хуэ-
ныкъуэу зымыгъуэт щыIэ-
къым.

Дунейпсо Адыгэ Хасэр Хэ-
кум къихьэжахэм я тхылъым-
пIэхэр зыхуей хуэгъэзэным 
пыщIа Iуэхухэми хэтщ. ПIа-
лъэкIэ щыпсэуну е къэралым 
щыIэну хуит зыщI тхылъхэм 
щхьэкIэ цIыхур зыхуеину 
дэфтэрхэр зэхуэхьэсыным, 
лъэIухэр урысыбзэкIэ зэхэ-
гъэувэным теухуауэ Гъэзэ-
щIакIуэ гупым хэтхэм лъэкI 
къагъанэркъым. Сирием 
 къикIыжа ди лъэпкъэгъухэм 
папщIэ адыгэбзэмрэ уры-
сыбзэмрэ щрагъэджыну 
 курсхэр 2018 гъэ лъандэрэ 
къызэрагъэпэщ. Я нэхъ ма-
щIэу зы курс зэхыхьэгъуэм 
цIыху 50 - 60 хуэдиз къызэ ры-
зэщIиубыдэр къыхэгъэщын 
хуейщ», - жиIащ Сэхъурокъуэ 
Хьэутий.

Хасэм ди лъэпкъэгъухэм я 
сабийхэмрэ щIалэгъуалэмрэ 
ядэлэжьэным гулъытэ хэха 
хуэщIыныр пщэрылъ зыщи-
щIыжа Iуэхугъуэхэм зэра-
щыщри къыхигъэщащ Сэхъу-
рокъуэм. «А лэжьыгъэм 
 щыщу и гугъу кIэщI дыдэу 
сщIынут Iуэхугъуэ зытIум. 
Къэ бэрдей-Балъкъэрым зы-
щагъэпсэху икIи узыншагъэр 
щызэфIагъэувэж и Iуэху-
щIапIэхэмрэ санаторэхэмрэ 
Иорданием, Тыркум, Сири-
ем, Израилым, Осетие Ищ-
хъэрэмрэ Ставрополь щIына-
лъэмрэ щыщу сабии 100-м 
нэблагъэ щыIащ. Илъэс къэс 
къызэдгъэпэщ щэнхабзэ-узэ-
щIакIуэ лагерым къыдогъэб-
лагъэ Сирием къикIыжа уэ 
Къэбэрдей-Ба лъкъэрым 
щып сэу ди лъэпкъэгъухэмрэ 
мэздэгу адыгэхэмрэ я щIа-
лэгъуалэр. Лагерым и про-
граммэм Iэмалыншэу хэтщ 
адыгэбзэмрэ урысыбзэмрэ 
теухуа курс гъэпсынщIахэр, 
Адыгэ Хабзэм, лъэпкъ щэн-
хабзэм теухуа дерсхэр. Ныб-
жьыщIэхэм гъэщIэгъуэн 
ящыхъуу адыгэ къэфэкIэм, 
дыщэидэм, пхъэм сурэт къы-
хэIущIыкIыным, арджэн щIы-
кIэм ехьэлIауэ къызэдгъэпэ-
ща мастер-классхэм хэтщ.

КъищынэмыщIауэ, Ду-
нейпсо Адыгэ Хасэр Тыркум, 
Иорданием, Сирием щыIэ 
Адыгэ Хасэхэм ядолажьэ 
 Хэкум щыIэ университетхэм 
щIэныгъэ нэхъыщхьэ щызра-
гъэгъуэтыным адыгэ щIалэ-
гъуалэр тегъэгушхуэнымкIэ. 
Бэрбэч ХьэтIутIэ и цIэр зе-
зыхьэ Къэбэрдей-Балъкъэр 

къэрал университетым еджэ-
ныгъэ визэхэмкIэ мы зэ-
маным цIыху 73-м щIэныгъэ 
щызрагъэгъуэт, цIыхуиплIыр 
КIуэкIуэ Валерэ и цIэр зе-
зыхьэ Къэбэрдей-Балъкъэр 
къэрал мэкъумэш универси-
тетым щоджэ. Студент хъуа-
хэм псоми стипендие къахь, 
пщIэ щIамыту общежит унэ-
хэм щIэсщ», - жиIащ ДАХ-м и 
Тхьэмадэм.

Къэпсэлъэныгъэм къызэ-
ры хэщамкIэ, Хэкум щIэныгъэ 
нэхъыщхьэрэ IэщIагъэрэ щы-
зэзыгъэгъуэта ныбжьыщIэ -
хэр дунейм дезыпх лъэмыж 
мэхъу. Абыхэм я фIыгъэкIэ 
КъуэкIыпIэ Гъунэгъум, Евро-
пэм, Азием, Америкэм щэн-
хабзэ, щIэныгъэ, экономикэ, 
политикэ я лъэныкъуэкIэ яху-
диIэ пыщIэныгъэхэм заужь.

Сэхъурокъуэ Хьэутий ап-
хуэдэу щхьэхуэу тепсэ лъы-
хьащ лъэпкъ зэхущытыкIэхэр 
егъэфIэкIуэныр, абыхэм я 
зэхуаку илъ зэныбжьэгъу-
гъэмрэ зэгурыIуэмрэ гъэбы-
дэныр, бзэ, дин, лъэпкъ зэны-
къуэкъурэ зэжьэхэуэрэ къэ-
мыгъэхъуныр ДАХ-м и къа-
лэнхэм зэрыхыхьэр, абы 
къы хэкIыу Къэбэрдей-Балъ-
къэрми, абы и щIыбкIи щыIэ 
лъэпкъ центрхэм, жылагъуэ 
зэгухьэныгъэхэм зэра дэла-
жьэр.

Тхьэмадэм жиIам пэджэжу 
къэпсэлъащ цIы хубэ тхакIуэ 
МэшбащIэ Исхьэкъ, ДАХ-м и 
вице-президент Щоджэн Iэ-
минат,  КъБР-м гуманитар 
къэху тэныгъэхэмкIэ и инсти-
тутым и унафэщI Дзэмыхь 
Къас болэт, ЩIэныгъэхэмкIэ 
Дунейпсо Адыгэ академием 
и щIэныгъэ секретарь Щхьэ-
гъэпсо Сэфарбий, КъШР-м 
гуманитар къэхутэныгъэхэм-
кIэ и институтым и щIэныгъэ 
лэжьакIуэ нэхъыжь Къан-
къуэщ Арсен, Къэбэрдей 
Адыгэ Хасэм и Тхьэмадэ Хьэ-
фIыцIэ Мухьэмэд, нэгъуэщI-
хэри.

КъызэщIэзыкъуэж и пса-
лъэм ДАХ-м и Тхьэмадэ 
 Сэхъурокъуэ Хьэутий къызэ-
ры хигъэщамкIэ, дунейм къы-
щекIуэкI Iуэхугъуэ мыхъумы-
щIэхэм япэуву УФ-м и Прези-
дент Путин Владимир къы-
хилъхьа дзэ операцэ хэхам и 
телъхьэу зэрыщытыр къа-
гъэлъэгъуэн щхьэкIэщ зэIу-
щIэ убгъуар къыщIызэрагъэ-
пэщар. «МащIэми куэдми ди 
къэралым зы цIыху щыпсэу -
уэ къыщIэкIынукъым дзэ опе-
рацэ хэхар зыжьэхэмыуа. 
Абы къыхэкIыу дэри лъэны-
къуэкIэ дыкъыщынэ зэрымы-
хъунур, ди Iуэху еплъыкIэр 
къыжытIэн зэрыхуейр гуры-
Iуэгъуэщ. ЩыIэ щытыкIэр 
къэлъытауэ цIыхубэм захуэд-
гъэзэну дыхуейт мы лъэхъэ -
нэ бзаджэм ди зэхуаку хьэлэ 
къыдэзыукIэну хэтхэм зы-
къедмыгъэгъэпцIэну, дызэ-
къуэувэну, къэралыр зыIуува 
IэнатIэм зылI и быну деувэ-
лIэну. Ди джэпсалъэр хэку-
рысхэми хамэщI щыпсэу ди 
лъэпкъэгъухэми ялъэдгъэ-
Iэсыну ди гугъэщ. Ап хуэдэуи 
дыщогугъ ди гуащIэ къихь 
мащIэмкIэ зэуапIэм ит ди 
щIалэхэм защIэдгъакъуэу», - 
жиIащ Сэхъурокъуэ Хьэутий.

Тхьэмадэм и псалъэм къы-
зэрыхэщамкIэ, ДАХ-м хыхьэ 
адыгэ жылагъуэ зэгухьэны-
гъэхэр нэхъапэкIэ зэхуэсри 
дунейм къыщекIуэкI Iуэху-
гъуэхэм ехьэлIауэ яIэ еп лъы-
кIэхэмкIэ зэпсэлъэгъат. 
 «УФ-м и Президентым къищ-
та унафэм псори дриакъылэ-
гъущ, дрителъхьэщ. Хэкур 
 хъумэным, ар бэлыхь щы-
хэхуэкIэ къыщхьэщыжын зэ-
ры хуейр псоми къыщыдгу -
ры IуэкIэ, дызэкъуэтыныр 
 дэтхэнэм дежкIи хьэкъыу 
щытын хуейуэ къыдолъытэ. 
Ды щып сэу хэгъэгум ифI 
къэзы мы лъыхъуэ бийр ди 
щхьэри фIы хуэзэну хуей-
къым, аращи ди хъугъуэфIы-
гъуэхэр дгъэба гъуэу, ди лъа-
хэм и хъумакIуэ дывгъэхъу, 
бийр ди гущIыIу къидвмыгъэ-
гъэхьэ», - къы хигъэщащ Сэ-
хъурокъуэ  Хьэутий.

Апхуэдэу зэIущIэм хэтахэм 
резолюцэм и проектри зэ-
дэарэзыуэ къащтащ. Утыкум 
къыщыIуа гупсысэхэм елъы-
тауэ зэхагъэува тхыгъэм хэ-
лэжьыхьыжыну, щIыгъужып-
хъэхэр халъхьэжыну редак -
цэ комиссэм и пщэ иралъ-
хьащ.

ЩХЬЭЩЭХУЖ Инал.

Сурэтхэр Къарей Элинэ 
трихащ.

«Эльбрус» СОБР-р илъэс 30 ирокъу
ЗэIущIэр Iуэху гуапэкIэ иу-

хащ - къулыкъум къыхэжа ны-
кIа лэжьакIуэхэм ведомствэ 
дамыгъэхэр, щIыхь, фIыщIэ 
тхылъхэр яритащ унафэ-
щIым. 

Къыхэдгъэщынщи, «Эльб-
рус» СОБР-р щIыналъэ 
 МВД-м хыхьэу 1993 гъэм и 
щIышылэм къызэрагъэпэ-
щауэ щытащ зэщIэгъэуIуауэ 
ялэжь щIэпхъаджагъэм пэ-
щIэтын папщIэ. А зэманым 
къриубыдэу гупым и лэ жьа-
кIуэ 50-м щIигъум къэрал 
 дамыгъэхэр хуагъэфэщащ, 
11-м - дунейм ехыжауэ. 

ДЫГУЛЫБГЪУ Жантинэ.

Ди республикэм къыщыдэкI газетхэмрэ 
журналхэмрэ унагъуэ къэс яIэрыхьэу щы-
тащ. «Iуащхьэмахуэ» журнал къудейр 
 къэтщтэнщи, егъэджакIуэхэм ящыщу ар 
къызылъысыр мащIэт, апхуэдизу  зэпэубы-
дауэ щIаджыкIырти. А зэманым цIыхумкIэ 
фIэщщIыгъуей хъуну къыщIэкIынт, газетым 
Iэ тезыдзэхэм яIэрыгъэхьэжыным гугъуехь 
пыщIауэ зэгуэр хъуну, пощт зэпыщIэны -
гъэр апхуэдизу дагъуэншэу зэтеухуати.

КЪУАЖЭ къэс почтальонхэр яIэт, зэрып -
сэун улахуи ирату. ШыхэмкIэ хъарзынэу къы-
зэгъэпэщати, бензин уасэ, къинэмыщI жа-
Iэртэкъым. Пщэдджыжьым жьыуэ пощтхэм 
ирашалIэ газетхэр фэ сумкIэшхуэ зыкIэры -
щIа шуухэм зэман пыухыкIам тету пIащIэу 
 зэбграхырт. ЦIыхухэр сытым хуэдэу къапэп-
лъэрэт абыхэм?!

Къапщтэмэ, Псыгуэнсум и пощт къудамэр 
нэхъыфI дыдэхэм хабжэрт. Ар колхозым и 
унафэщIхэр зыщIэс IуэхущIапIэм и унэм хэт -
ти, лэжьыгъэр зэрекIуэкIым къуажэ уна-
фэщIхэм я нэIэ сыт щыгъуи тетт. ИтIанэ, езы 
пощт лэ жьа кIуэхэри, къыхащыпыкIам хуэдэу, 
а Iуэхум къыхуигъэщIа защIэт. Пощтым и 
унафэщI  Къул-Къардэн Хъаний, газетхэр 
цIыхухэм традзэнымрэ ахэр зэбгрыхынымкIэ 
жэуап зыхь Жыгуэ Нащ сымэ ноби къуа жэ-
дэсхэм фIыкIэ ягу къагъэкIыж. Езыхэри 
цIыхум зэрахуэгуэпэным, я Iуэху зэрыда-
гъэкIыным хэтт: посылкэ яутIыпщынуми, пен-
сэ тIэкIухэр нэхъыжьхэм къыIахынуми, шко-
лакIуэхэм я егъэджакIуэхэм тыгъэ хуащIын 
 открыткэ нэхъ дахэхэр къыхахынуми - псори 
зыбгъэдыхьэр ахэрат. Апхуэдэт почтальон-
хэри - Къущхьэ МуIэед, Бэч Хьэсэнбий, ТIэ-

рэш Хьэбас сымэ.
Илъэси 4-5 ипэ иужьрей шуу почтальону лэ-

жьэжащ Жыкъуэ Iэдэм. Ахэр лэжьакIуэ 
 къудейтэкъым, щIэх-щIэхыурэ цIыхур зыхуей 
хъу пощт Iуэхутхьэбзэ дэтхэнэми теухуа чэн-
джэщ къозытыф икIи дэтхэнэ зы къуажэдэс -
ми дэIэпыкъуну хьэзыр цIыху гуапэхэт. Иужь -
кIэ газетхэр машинэкIи кърашэкIащ, Тхьэ-
щыгъуей Мадинэ лъэсу кърихьэкIащ. Псом 
ящ хьэращи, къуажэдэсхэм газетхэмрэ жур-
налхэмрэ яIэрыхьэрт. 

Зэманым зихъуэжащ. Газетхэр къыдэзы-
гъэкI редакцэхэр нобэ гугъу ирегъэхь икIи 
егъэпIейтей республикэм щызекIуэ бзэхэмкIэ 
къыдэкI газетхэмрэ журналхэмрэ цIыхум яIэ-
рыгъэхьэныр ямылейуэ гугъу зэрыхъуам. 
Зэтраубла пощт лэжьыгъэр къэралым и лъэ-
лъэжыгъуэм дэкIуэдащ. 

Ди тхыгъэр гъэщIэгъуэн фщыхъун щхьэкIэ 
зы щапхъэкIэ духынщ. Дуней псор къапщтэ-
мэ, пощт IуэхущIапIэ нэхъ цIыкIу дыдэр 
щылажьэр США-м и Флоридэ штатым хыхьэ 
Эверглейдс жылагъуэрщ. Зэгуэр абы щIы-
гъэпшэр ща хъумэу щытащ и инагъыр зэры-
хъури метр  зэбгъузэнатIи 5-щ. Абы махуэ        
псом щылажьэу зы почтальон щIэсщ. Жы-
лагъуэм щыпсэур зэрыхъур цIыху 11 къудейщ. 

Эверест бгым (Тибетым) метр 5300 лъага-
гъым хуэзэу 2021 гъэм къыщызэIуахащ ва-
гонеткэ - пощт. Уеблэмэ Антарктидэм щыIэ 
Порт-Локрой станцым (Великобританием 
ейщ) пощт унэ щагъэлажьэ щэкIуэгъуэм щы-
щIэдзауэ мазаем нэсыху. Абы зы илъэсым 
хуэзэу открыткэу кърагъэхым я бжыгъэр мин 
70-м нос. Абыи къегъэлъагъуэ пощт Iуэхут-
хьэбзэхэм зэрыхэмыщIар. 

ЛЪОСТЭН  Музэ.

фиIэщ фызэрыгушхуэн. Си 
фIэщ мэхъу фи япэ итахэм я 
лэжьыгъэм щIыхь пылъу зэ-
рыпыфщэнур. Ди жагъуэ зэ-
рыхъущи, хэщIыныгъи диIащ, 
ауэ тхэкIыжа ди зауэлI ныб-
жьэгъухэм ящыщ дэтхэнэри 
сыт щыгъуи дигу илъынущ, - 
жиIащ Васильев Сергей. 

Апхуэдэуи гупым и лэ жьа-
кIуэ псоми фIыщIэ яхуищIащ 
я къулыкъум зэрыхуэпэжым 
папщIэ, узыншагъэ, унагъуэ 
зэIузэпэщыгъэ, ехъулIэныгъэ-
щIэхэр яIэну ехъуэхъуащ. Зи 
къалэн зыгъэзащIэу хэкIуэда 
я лэжьэгъухэм я фэеплъым 
пщIэ хуащIу, къызэхуэсахэр 
да къикъэкIэ щымащ. 

ЩыIащ  зэманыфI

Пхъэщхьэмыщхьэхэр, хадэхэкIхэр узыфэ 
зэмылIэужьыгъуэхэмрэ хьэпщхупщхэмрэ 
щахъумэн, удз ежьужьхэр ягъэкIуэдын 
щхьэкIэ нитрат, пестицид пкъыгъуэхэр 
 къагъэсэбэпын хуей мэхъу. Къищы нэ мы-
щIауэ, нэхъыбэрэ щылъын, нэхъ фэ дахэ 
яIэн папщIэ абыхэм ирахьэлIэ цIыхум и 
узыншагъэмкIэ зэран пкъыгъуэ щхьэ хуэ-
хэри. Абыхэм къахокI аллергие, диатез, лъа-
тэ, кIэтIий узхэр. 

Къэбэрдей-Балъкъэрым и ФГБУ-м и «Кав-
каз Ищхъэрэ МВЛ» IуэхущIапIэм химие- 
аналитикэмрэ химие-токсиколо гиемкIэ и къу-
дамэм и IэщIагъэлI пажэ КIэ -рэф Лаурэ 
мыпхуэдэ чэнджэщхэр къывет абы теухуа -       
уэ:

Къэбыстэм и гущIыIу тхьэмпэхэмрэ и купсэ 
быдэхэмрэщ пкъыгъуэ зэранхэр хъума нэхъ 
щыхъури, къэбгъэсэбэпын ипэ ахэр къыхэ-
гъэкъэбзыкIын хуейщ.

КIэртIофым зыщIиша нитратхэр фэ щIа-
гъымрэ и курыкупсэмрэ щехъумэ. Щыб-
гъэхьэзыркIэ ар зыхэплъхьа псым къэкъуэ-

лъэн зэрыщIидзэу щIэвгъэжи щIэрыщIэу 
щIэфкIэ.

Бэдрэжаным и кум феплъ. Ар быдэрэ 
хужьыфэмэ, лъэхъц быдэхэр хэлъмэ, къэв-
мыщтэмэ нэхъыфIщ. 

Пхъэщхьэмыщхьэхэр (мыIэрысэ, кхъужь) 
къафщти, фи Iэр кIэрыпщIэмэ, дифенил 
пкъыгъуэр траутхауэ аращи, укъэбзын                         
хуейщ.

Жызумыр кIыхьу щылъын папщIэ фунги -
цид пкъыгъуэмкIэ йолэжь, ар содэ зыхэлъ 
псыкIэ фтхьэщIмэ кIэрыкIынущ.

Нащэ къабзэм и фэр удз къэкIагъащIэм 
ещхьщ. Абы фIыцIафэ къыщIыхьэмэ, нитрат 
куэдыIуэ иратауэ аращи, ар къыщызэтеувыIэ    
и фэр тевгъэжу и къуэпс къыщIэчыпIэр пы-
вупщIмэ нэхъыфIщ.

НащэгъэфIэIу удзыр шхыным хэфлъхьэн 
ипэ зы сыхьэткIэ псым хэвгъэлъ, пкъыгъуэ 
зэранхэр щихъумэ лъэдийр фшхыи ерыс -
къым хэфлъхьи хъунукъым.

Къэбэрдей-Балъкъэр ФГБУ-м и «Кавказ 
Ищхъэрэ МВЛ» IуэхущIапIэ.

Пкъыгъуэ  зэранхэм  защыфхъумэ

«Махуэкум» и
къыдэкIыгъуэр
зыгъэхьэзырар

ШАЛ Мухьэмэдщ.

Аруан районым и полицейхэм школакIуэ 
цIыкIухэм драгъэкIуэкI гъуэгум шынагъуэн-
шэу щызекIуэным и дерсхэр. 

УРЫСЕЙ МВД-м Аруан районым щиIэ къу-
дамэм и Къэрал автоинспекцэм и лэ жьа-
кIуэхэм «Сабийхэр - гъуэгум» республикэпсо 
Iуэхум хыхьэу, гъуэгум зэрыщызекIуапхъэ 
 хабзэхэр ирагъэщIэн мурадкIэ квест-джэгукIэ 
къызэрагъэпэщащ Псыгуэнсу къуажэм и ку-
рыт школ №1-м и пэщIэдзэ классхэм ще-
джэхэм папщIэ. 

ШколакIуэхэм зрагъэщIащ гъуэгу дамы-
гъэхэмрэ светофор плъыфэхэмрэ я мыхьэ-
нэр, къызэхуэсахэм ирагъэлъэгъуащ темати-
кэ гъэлъэгъуэныгъэ цIыкIухэр, транспортхэм 
теухуа къуажэхьхэр къащIэри, автомашинэ 
щызекIуэ щIыпIэм шынагъуэншэу зэры щы-
зэпрыкIыпхъэри зэпкърахащ. 

Полицэм и лэжьакIуэхэр сабийхэм яхутеп-

сэлъыхьащ жэщым къаблэ пкъыгъуэхэр лъэ-
сырыкIуэхэм яIэн зэрыхуейм икIи дэтхэнэми 
апхуэдэхэр иратащ. 

- Гъуэгум щысакъыныр сабийхэм щыцIы-
кIум къыщыщIэдзауэ яхэлъхьэныр къытщIэ-
хъуэ щIэблэр гъэсэным, лъэсырыкIуэхэм я 
 гъащIэр хъумэным и унэтIыныгъэ нэхъыщ-
хьэщ, - жаIащ автоинспекторхэм. 

IуэхущIапIэм и гъэсакIуэхэм къыхагъэщащ 
мыпхуэдэ дерсхэр егъэкIуэкIыным сабийхэм 
жэуаплыныгъэ зэрахилъхьэр, гъуэгухэм наб-
дзэгубдзаплъэу щыщытыным къызэрыхури-
джэр. 

ЗэIущIэм и кIэухыу сабийхэм ягъэхьэзыращ 
гъуэгум зэрыщызекIуэ хабзэм (ПДД) теты -
ным балигъхэр къыхуезыджэ видеозыхуэ-
гъэзэныгъэ икIи ар адэ-анэхэм я чатхэм 
иралъ хьащ. 

БАХЪСЭН Ланэ.

Нэгъабэ илъэс 400 ири-
къуащ Ван Дейк Энтони    
ищIа «Ширли гуащэм и 
сурэтыр» дунейм къызэ ры-
техьэрэ. Абы къыщыгъэ-
лъэгъуа Сампсоние Терезэ 
иран тепщэ Аббас Езанэм и 
блыгущIэтхэм яз, инджылыз 
лIы кIуэ Ширли Роберт и 
щхьэ гъусэу щыта адыгэ 
цIыхубзщ. 

ВАН Дейк Терезэ и сурэт 
ищIын гукъыдэжыр къызыхи-
хар абы и фащэ къызэ ры-
мыкIуэрауэ жаIэ. Ар адыгэ 
щыгъыныгъуэу зэрыщытри 
къыхощ сурэтым тепсэлъыхь 
тхыгъэхэм. КъызэрыгуэкI цIы-
хубз фащэр дыщэпскIэ ха-
дыкIмэ, Ширли гуащэм щы-
гъыр щэкI дыщафэм къы-
хахри, Iуданэ щIыхурэ 
плъыжь кIэ  хадыкIыжат. 

Дауэ адыгэ пщащэр къэ -
жэр сэрейм къызэрыщыху-
тар? А упщIэращ Терезэ и 
хъыба рыр зэхэзыхым япэу игу 
къэкIыр. МащIэ-куэдми, дэ 
дыщы гъуазэщ XVI лIэщIы-
гъуэм ипэ кIи иужькIи Адыгэ 
Хэкум цIы хушхуэ ирашу зэ-
рыщытам. Абыхэм Мысырым 
щагъуэта гъащIэм зыгуэр 
хэтщIыкI щхьэкIэ, Ираным 
щы зэтеува адыгэ тхыдэм 
 ды щыгъуазэкъым. Перс те-
пщэгъуэр зы IэщIэлъа Сэ-
фэуийхэм я лъэхъэнэм Джу-
найд жыхуаIэ дзэлIыр Адыгэ 
Хэкум,  теуэурэ, щIалэхэмрэ 
пща щэхэмрэ гъэру иубыду 
щытауэ ятхыж. Шах Тахмасп 
Езанэм (1524 - 1576) и лъэхъэ-
нэращ Ираным щып сэу 
адыгэ хэм хуэмурэ я щхьэр 
 къаIэтын щыщIадзар. Ауэрэ 
хэхэсхэр гуп-гуп зэрыгъэхъу-
рэ, я лъэщагъми хэхъуащ, зи 
къарурэ псалъэрэ пхыкI жы-
лагъуэу зэрыубыдащ, сэ рейм 
щытепщэ лIыщхьэхэми гъу-
нэгъу зыхуащIыфащ. Кавка-
зым ираша зауэлIхэм иджы- 
ри къэс Ираным имыIа армэ 
лъэщ къыхищIыкIыну хуе-
жьари шах Тахмаспщ. Гъэру 
яубыдами, езыхэм я гукъы-
дэжкIэ кIуами, хуэмурэ Ира-
ныр адыгэ псэупIэ хъуащ. Гер-
берт Томас зэритхыжымкIэ, 
XVII лIэщIыгъуэм и япэ Iыхьэм 
Сэфэуийхэм я унафэм щIэта 
Ираным и Аспас къалэм 
адыгэрэ куржыуэ цIыху мин 
40-м нэс дэсащ. Сулеймэн 
Езанэм (1666 - 1694) и лъэ-
хъэнэм Сэфэуийхэм я къа-
лащхьэ Исфахан щып сэурт 
адыгэу, дагъыстэну, куржыуэ 
цIыху мин 20-м нэс. Шах, па-
щтыхьыкъуэ, пащты хьыпхъу 
куэд адыгэ лъэпкъым къы-
хэкIат. Сэрейм щы лажьэхэми 
адыгэ куэд яхэтт. Ираным 
адыгэ къуэпс зыбжанэ къы-
щыунэхуащ абы  щыгъуэ. Аб-
бас Езанэмрэ Сулеймэн Еза-
нэмрэ я унагъуэ хэр щапхъэ 
къудейуэ къатщ тэу аращ а 
щIыналъэм адыгэ щылъхуу 
иса цIыхушхуэхэр къыздикIар 
къэтщIэн папщIэ. Мис апхуэ-
дэ гъуэгукIэщ зи  гугъу тщIы 
 пщащэм и адэри Ираным 
къызэ рыщыхутар. 

Терезэ лъэпкъыфIхэм хаб-
жэ адыгэ унагъуэм къыхэкIащ 
1589 гъэм. Дунейм къы щы те-
хьэм фIащар Сампсониещ. 
Абы и адэ Исмэхьил-хъан 
 пащтыхьым и щхьэгъусэм и 
дэлъхути, Терезэ Ираным и 
щыхьэр Исфахан къыщы-
хъуащ. Езыр лъагъугъуафIэрэ 
шууей Iэзэу, сурэт щIынрэ хэ-
дыкIынкIэ къытекIуэ щы мы -
Iэу щытауэ къаIуэтэж. 1599 
гъэм хъыджэбзым зригъэ цIы-
хуащ британ тетыгъуэм и 
унафэкIэ Ираным (Персием) 
кIуа Ширли Роберт. 1606 гъэм 
мазаем и 2-м ахэр зэрышэри, 
шах Аббас Езанэм и лIыкIуэ 
къалэнхэр ягъэзащIэу, зэ-
щхьэ гъусэхэм Мэзкуу, Поль-
шэм, Лиссабон, Гамбург хуэдэ 
щIыпIэхэр къызэхакIухьащ. 

ДэкIуэн ипэкIэ хъыджэбзыр 
чыристан диным итарэ ар и 

Адыгэ гуащэ,
инджылыз нысэ,

ираныпхъу

нысашэм ирихьэлIэу къищ-
тарэ тхузэхэгъэкIакъым. Зы 
лъэ ныкъуэкIэ, Терезэ цIэр 
 къезытар Иса лъапIэм и ди-
ным щыщ кармелит къуда-
мэращ. Ауэ дэкIуа иужь, като-
лик хъуа хуэдэуи дыкъы-
щоджэ языныкъуэ тхыгъэхэм. 
Мыбдежым къыбгурыIуап-
хъэр шах Аббас Езанэм ин-
джылызхэм запищIэн пап -
щIэ, и щыкъу хъыджэбзым 
мус лъымэныгъэр зэрыпи-
мыубыдарщ. 

Терезэ щхьэгъусэ хуэхъуа 
Ширли Роберт шах Аббас 
Езанэм Инджылызым къри-
шауэ арат, и армэр европэ 
дзэхэм ещхьу лъэщу зэри-
гъэпэщын мурадкIэ. Абде-
жым щыщIэдзауэ адыгэ пща-
щэр хэпщIа мэхъу Тырку уэс-
мэн къэралыгъуэм пэщIэувэ-
ну зызыгъэхьэзыр Евро пэмрэ 
Иранымрэ зэгухьэу зэфIаха 
Iуэхухэм я нэхъыбэм. Тере-
зэрэ Робертрэ щIыналъэ куэд 
зэрызэлъагъэIэсам и щыхьэт 
къинащ инджылызыбзэкIэ, 
уры мыбзэкIэ, латиныбзэкIэ, 
испаныбзэкIэ ятха дэфтэр-
хэм. Тепсэлъыхьыжахэм я нэ-
хъыбэм зэщхьэгъусэхэр езы-
хэм я нэкIэ ялъэгъуащ. 

И цIыху щIыкIэкIэ Терезэ 
чы ристанхэми муслъымэн-
хэми зэрахьэ хабзэхэм ебэ-
къуэныр къемыхьэлъэкIыу, зи 
гур утIыпща цIыхуу щытауэ 
фэ тетщ. Мэзкуу къыщы -
кIуам, Ширли зэщхьэгъусэхэр 
зэблэгъар Шуйский Василий 
и сэрейращ. 

Терезэ тIэунейрэ и лIыр 
лIэныгъэм къригъэлащ. Ин-
джылызым щыIэу, зэщхьэ-
гъусэхэм Генри зыфIаща щIа-
лэ къащIэхъуащ 1611 гъэм. 
Абы динымкIэ и анэ хъуат 
тхыдэм зи цIэ къыхэщ Аннэ 
пащтыхь гуащэр. Ван Дейк 
Энтони сурэтыщIыр абы -          
хэм щызрагъэцIыхуар 1622 
гъэрщ. Абы Роберти Терези я 
сурэт зырыз ищIауэ щытащ. 
1627 гъэм унагъуэр Персием 
къэкIуэжри, къыкIэлъыкIуэ 
илъэсым Ширли Роберт ду-
нейм ехыжащ. Абдежым щы-
щIедзэ цIыхубзыр зыпхыкIа 

лъэпощхьэпохэм. Хъыджэб-
зыр зэуэ чыристанхэми мус-
лъымэнхэми я натIэрыуапIэ 
хъуат. Аббас и сэрейм Iутхэм 
ар къызыхэкIа лъэпкъыр мус-
лъымэну зэрыщытам къы хэ-
кIыу, яукIын хуейуэ жаIэрт. 
Шах Аббас и пIэм къиува и 
 къуэшым и къуэри Исфахан 
щыпсэу чыристанхэм нэхъ 
 гуащIэу яхущытт. 

Шираз къалэм и тет Эмма-
моли-хъанрати, абы Терезэ 
ислъам диныр къригъащтэу, 
щхьэгъусэ ищIыну къехъуап-
сэрт, уеблэмэ къарукIэ иу бы-
дыну хэтат. Ауэ цIыхубзым  
 Исфахан щыпсэу ермэлыхэр 
къыдэIэпыкъури, Августин 
лъапIэм и члисэм щагъэпщ-
кIуауэ щытащ. 

Ауэрэ цIыхубзым и хъы-
барыр Исфахан и къалэтет, 
лъэпкъкIэ куржыуэ щыта Хос-
ров-Мырзэм деж нос. Абы Те-
резэ хьэпсым иридзащ. 
ЦIыхубзым персхэр зытет ис-
лъам диным и шиит къуда -
мэр къимыщтэмэ, яукIыну 
къыт ракъузэрт. И насып къри-
хьэкIри, Терезэ щIэпхъуэжы-
фащ. 1631 гъэм ар Iэпхъуэ-
жащ Рим дэт Марям ЛъапIэм 
и цIэкIэ яухуа члисэм къыгуэт 
къулъшырыфым. Къыхуэна 
гъащIэр абы щигъэкIуащ.

Ширли Терезэ дунейм ще-
хыжар 1668 гъэрщ. Исфахан 
щиIэпхъукIыжым и лIым и 
хьэдэ къупщхьэр здрихьэ-
жьэри, Рим щыщIригъэлъ-
хьэжати, езыри абы и бгъум 
щагъэтIылъыжащ. И кхъа-
щхьэм тетхащ: «Сампсоние 
Терезэ. Амазонкэхэм я щIы-
налъэм къыщалъхуа, Черке-
сием и пащтыхьыкъуэ Сам-
фуус ипхъу». Италием и язы-
ныкъуэ иджырей тхы дэдж хэм 
Терезэ и адэм и цIэр «Сам п-
саф Искаон» жаIэри ятх. 
Iуэхум хэзыщIыкIхэм зэры -
жа IэмкIэ, Ширли Терезэ и 
 гъащIэ гъуэгур куэдкIэ нэхъ 
гъэ щIэгъуэнщ, нэхъ щапхъи 
хуэфащэщ зи цIэр нэхъ ягъэ-
Iуа Аиссе Шарлоттэ ейм 
 нэхърэ. 

ЧЭРИМ Марианнэ. 

Иджы нэхъыбэрэ Къу хьэ-
пIэм щытепсэлъыхь хъуащ 
Урысейм Украинэм щригъэ-
кIуэкI зауэ Iуэху хэхар зэ-
риухынум. США-р зи пашэ 
НАТО-м и къэралхэр ешауэ 
къыщIэкIынущ абы дэIэпы-
къуурэ. Ар икIи кIуэ пэтми 
нэхъ гугъу мэхъу. Сенатыр 
республикэ партым зэры Iэ-
щIыхьам къыхэкIыу, иджы 
американ президент Бай -
ден Джо хузэфIэкIыжыну-
къым къызэригъэсэбэпар 
ямыщIэу Киев доллар ме-
лардхэр хуиутIыпщыну. 
Хьэуэ, а партым щыщхэм 
щагъэ тынукъым Украинэм 
дэIэпыкъун. АрщхьэкIэ 
 ахъ шэр зы хуэдизымрэ здэ-
кIуэм рэ кIэлъыплъынущ. 

ИДЖЫ Украинэм хуагъэ-
лъагъуэ «38-нэ параллелыр». 
НэгъуэщIу жыпIэмэ, кореи-
тIым хуэдэу къэралыр зэгуэ-
гъэкIыныр. Фигу къэдгъэ-
кIыжынщи, 1950 - 1953 гъэхэм 
екIуэкIа зауэм иужькIэ Корее 
хытIыгум къыщыунэхуауэ 
щы тащ социалист унэтIы-
ныгъэ зиIэ КНДР-мрэ Ва-
шингтон и жыIэм щIэт Корее 
Ипщэмрэ. 

Пэжу, Украинэр зы къэралу 
къызэрымынэжынур гуры-
Iуэгъуэ хъуакIэщ. Абы къы хэ-
кIыу КъухьэпIэм и мурадщ 
 Iэмал зэриIэкIэ зэпсэлъэны-
гъэ хэм япэ къихуэу ефIэ-

Урысейр лъэрымыхь ищIыну, иупцIэныну 
хущIэкъу КъухьэпIэр мыгувэу езыр «гъуэн-
шэджыншэу» къэнэнкIэ хъунущ. Ар етхьэлэ 
экономикэ жагъын бзаджэм. Гъэсыныпхъэ-
хэм я уасэхэр уакIэлъымыплъысыфу зэры-
дэкIуеям и зэранкIэ цIыхухэм я псэукIэр 
зэIохьэ. 

КЪЭРАЛ унафэщIхэм жаIэ апхуэдэ щыты -
кIэ гугъу нобэр къыздэсым ямылъэгъуауэ. 
Германием и уэрамхэм мазэ зыбжанэ хъуауэ 
пэкIухэр дэкIыркъым. Инджылызхэри арэзы-
къым, арщхьэкIэ зи гуащIэкIэ псэухэр нэхъ 
щызэрызехьэр франджырщ. Уеблэмэ пре-
зидент Макрон а къэукъубеям зыдихьынкIэ 
хъунущ: «Къуийм и щIыIу гуэрэф» жыхуаIэм 
хуэдэу, абы имычэзу дыдэу къыхилъхьащ пен-
сэ щагъакIуэ ныбжьыр илъэс 64 нагъэсыну. 
Абы нэхъри игъэгубжьащ цIыхухэр. 

Дауи, зэресэжауэ, къэхъу псомкIи ягъэ-
къуаншэр Урысейрщ. Языныкъуэхэм и деж 
 уогупсыс: я насыпти, пцIы телъхьэпIэ къагъуэ-
тащ. Ауэ сыт щыгъуи ящогъупщэ ди къэралым 
къыхуагъэува санкцэ бжыгъэншэхэр я щхьэ-
хэм къазэрытехуэжыр къызыпхагъэIукIын.

ЗэрыгурыIуэгъуэщи, а санкцэхэм я удыныр 
дэри къытлъоIэс, ауэ апхуэдэу хьэлъэу зы хэт-
щIэркъым. Абы щыхьэт тохъуэ 2022 гъэм зэ-
рыдухар къэзыгъэлъагъуэ бжыгъэхэр. Пре-
мьер-министр Мишустин Михаил и псалъэ -
хэм ятепщIыхьмэ, Урысейм и пащхьэм ит къа-
лэн инхэр ягъэзэщIэным трагъэкIуэдэн хуейт 
сом триллион 31-рэ, ауэ хэхъуэхэр зэрыхъур 
триллион 28-рэт. АрщхьэкIэ Правительствэм 
хузэфIэкIащ псэуныгъэ и лъэныкъуэкIэ ипщэ 
дилъхьэжа псори зэфIигъэкIыну. Хэбгъэ зыхь-
мэ, абыхэм ящымыщу аргуэру сом триллио -
ни 6 къигъуэтыфащ. Псалъэм и хьэтыркIэ, 
сом мелард 500 хухахащ пенсэхэм, псэун 
 папщIэ нэхъ мащIэ дыдэу зыхуейхэр, лэжьа-
пщIэ нэхъ цIыкIур проценти 10-кIэ къэIэтыным. 
Сом мелард 400 щIигъу хуаутIыпщащ зи ныб-
жьыр илъэси 8-м къыщыщIэдзауэ илъэс 16-м 
нэс сабийхэм щIэуэ иратыну ягъэувахэм. 
Мылъкур къыхахащ щIыдагъэмрэ газымрэ 
къапэкIуа хэхъуэхэм.

ИлъэсыщIэм псом япэу ягъэгуфIащ УФ-м и 
щIыналъэхэм щылажьэ дохутырхэр, фельд-
шерхэр, медицинэ лэжьакIуэ нэхъыщIэхэр. Ар 
икIи захуагъэщ - ахэращ сымаджэхэм псом 
япэ ялъэIэсыр. Вице-премьер Голиковэ Та-
тьянэ зэрыжиIамкIэ, я улахуэхэм сом мин 
14,5-м къыщыщIэдзауэ сом мин 18,5-м нэс 
хущIа гъунущ псори зэхэту дохутыр мин 380-м, 
медицинэ лэжьакIуэ нэхъыщIэ, фельдшер 
мин 725-м. 

Къэгъэлъэгъуэн хуейщ ар ныбэизыгъэм 
къы зэрыхэмыкIар. Узыншагъэр хъумэным и 
IэнатIэхэм я еджапIэхэр къэзыухахэм я Iыхьэ 
щанэр илъэсищ дэкIа иужь я IэщIагъэхэм 
 ирилэжьэжыркъым. Щхьэусыгъуэр къызэры-

гуэкIщ: зыхэпсэукIыну яIэрыхьэр къазэ ре-
мэщIэкIырщ. Аращ къыдэIэзэнухэр щIахури-
мыкъур. Абыи къыщыувыIакъым: дяпэкIэ 
апхуэдэ еджапIэхэм бюджет ахъшэ ирату 
щIэтIысхьэхэм ящыщу щы къэс еплIанэр 
 щIыналъэ е район сымаджэщ IуэхущIапIэм и 
тхылъкIэ къащтэнущ, диплом яIэрыхьэмэ,  
 зыгъэкIуам и деж ягъэзэжын папщIэ. 

НэгъуэщIу щхьэпэ хъуну зэуэ гу зылъытта-
хэм ящыщщ сабий зеиншэхэм я Iуэхухэр суд 
приставхэм я IэнатIэм и пщэ зэрыдалъхьар. 
НаIуэу зэрыщытщи, апхуэдэхэм я ныбжьыр 
илъэс 18 ирикъумэ «зы пэш» хъу фэтэр хаб-
зэкIэ иратын хуейщ. Ауэ, гъащIэм къызэри-
гъэлъагъуэщи, уеблэмэ суд унафэм иужькIи 
щалъымыс куэдрэ къохъу е хуагъэлъагъуэ 
псэупIэхэр къемызэгъщ. Иджы щытыкIэм зи-
хъуэжыну ущыгугъу хъунущ. 

ЩIэхэр мащIэкъым, а псори зэуэ къып-
хуэIуэтэнукъым, ауэ гуапэщ властхэм жьы -
кIэ-фэкIэхэри къазэрыщымыгъупщар. 2023 
гъэм пенсэхэр тIэкIу-тIэкIуурэ яIэтынущ тхуэ-
нейрэ. ЩIышылэм и 1-м жьыгъэмкIэ иратхэм 
процент 4,8-кIэ хагъэхъуакIэщ. Пэжщ, а бжы-
гъэр 6,8-уэ щытын хуеят, ауэ иужькIэ зыгуэр-
хэм ар куэдыIуэу къалъытагъэнущ. ЕтIуанэ 
 чэзури къэблэгъащ: мазаем и 1-м щегъэжьа-
уэ федерацэ льготэ зиIэхэм, ветеранхэм, бло-
кадэм и бэлыхьыр зыгъэвахэм, Чернобыль 
щыIахэм, ныкъуэдыкъуэхэм процент 12,4-кIэ 
нэхъыбэ яIэрыхьэнущ. Зэ еплъыгъуэкIэ ахъ-
шэшхуэщ, ауэ ар апхуэдэу щыткъым. Пса-
лъэм и хьэтыркIэ, япэ гупым хыхьэ ныкъуэ-
дыкъуэм хущIагъунур сом 549-рэ къудейщ. 
 Мэ лыжьыхьым и 1-м процент 3,3-кIэ ягъэгу-
фIэнущ социальнэ пенсэм ирипсэухэр. Ямы-
хабзэу ягу къэкIыжащ лажьэ пенсионерхэри. 
Шы щхьэуIум и 1-м абыхэм зы баллым соми 
123-м щIигъу хуэзэу нэхъыбэ яIэрыхьэнущ,    
ауэ нэхъыбэ дыдэу хущIагъур сом 371-м 
щхьэпры кIынукъым. ИкIэм-икIэжым жэпуэ-
гъуэм и 1-м зауэлIхэмрэ абыхэм хуагъэда-
хэмрэ я пенсэ хэр проценти 5,5-кIэ яIэтынущ.

Зэрытлъагъущи, бжыгъэшхуэхэкъым, ауэ 
кIэ зимыIэж санкцэхэр зэпымыууэ къыщы-
дащIылIэ, Украинэми щекIуэкI Iуэхухэр 
 къэп лъытэмэ, ари гуапэщ. Хэбгъэзыхьмэ, а 
хагъахъуэ мащIэхэм инфляцэр зэрыщIа-
мыуфэфынур къыдгурыIуэ пэтми. НаIуэу 
 зэ ры щытщи, дыгъэгъазэм ЖКХ-м и Iуэхут-
хьэбзэхэм я уасэхэр процент 9-кIэ дэкIуеящ. 
Банк  нэхъыщхьэм зэрыхуигъэфащэмкIэ,    
мы гъэм инфляцэр проценти 5 - 7-м нэ-
сынущ. Абы къы дэкIуэу капремонтым пап-
щIэ щIы шылэм къыщыщIэдзауэ нэхъыбэ 
хыдолъ хьэ. ЕрыскъыхэкIхэр нэхъ лъапIэ мэ-
хъу, хущхъуэхэм я дежи ар зэрынэсынумкIэ 
зиу мысыжащ Узыншагъэр хъумэнымкIэ ми-
нистерствэм.

Мис апхуэдэ тыгъэхэмкIэ къытхуэкIуащ 
дызыхыхьа илъэсыр. 

США-р зи унафэщI КъухьэпIэ зэкъуэтым хэт псоми 
езыхэм я мурад щхьэхуэхэр яIэжщ. Псалъэм и хьэтыр-
кIэ, Украинэм щекIуэкI зауэ Iуэху хэхам Урысейр 
щылъэпэрапэмэ, хьэзырхэщ ар зэкIэщIачыну, щхьэж 
«лъысыр» къыхихыну. ГъэщIэгъуэнщ, ауэ УФ-м ехъу-
лIэныгъэ а зауэм къыщихьми, зыгуэрхэр а гугъапIэм 
къыпыкIыркъым. Уеблэмэ НАТО-м зрагъэубгъуну 
 хущIокъу. 

АБЫ и щыхьэтщ Швециемрэ Финляндиемрэ Атланти -  
кэ ищхъэрэ блокым хыхьэным теухуауэ къаIэта Iуэхур.           
Ауэ ар къызэтеувыIащ, Тыркум и Iуэху бгъэдыхьэкIэм 
къыхэкIыу. Анкара идэркъым езым террорист зэгухьэ-
ныгъэу къилъытэ ЛэжьакIуэ партым Стокгольм къызэры-
къуэтыр. НаIуэу зэрыщытщи, а блокым хэт Тыркум и 
арэзыныгъэ хэмылъу Швециер абы хагъэхьэнукъым. 
КъэралитIым я зэхущытыкIэхэр хуабжьу зэщIэплъащ 
 Стокгольм дэт тырку посольствэм и гъунэгъуу муслъы-
мэнхэм я фIыцIагъэ лъапIэр - КъурIэныр - щагъэса иужь. 
Къаугъэр зэриухыныр зыми ищIэркъым.

ЗэрыгурыIуэгъуэщи, Швецием Урысейм гужьгъэжьгъ 
къыхуиIэщ. Зэгуэр европэм щынэхъ лъэщу щыта а къэ-
ралыр 1709 гъэм Ищхъэрэ зауэм щыхагъэщIа иужь теп-
щэныгъэр фIэкIуэдащ. Абы лъандэрэ псы куэд ежэха пэт-
ми, ар нобэми ящыгъупщакъым.

АтIэ сыт ЕтIуанэ дунейпсо зауэр щиуха 1945 гъэм къы-
щыщIэдзауэ Совет Союзым и ныбжьэгъуу къекIуэкIа 
 Финляндиери зи гугъу тщIы блокым хыхьэну щIыхущIэ-
къур? Зэ еплъыгъуэкIэ, зы щхьэусыгъуи щыIэкъым. Япэ-
рауэ, а къэралым бий иIэкъым. СССР-м иужькIи абы ипIэ 
иува Урысеймрэ езымрэ я зэхущытыкIэфIхэм пащащ. 
1992 гъэм къэралитIым зэращIылIащ Урысеймрэ Фин-
ляндиемрэ я зэхущытыкIэхэм я лъабжьэхэм ятеухуа зэ-
гурыIуэныгъэр. Абы и ещанэ IыхьэмкIэ щIагъэбыдащ 
лъэныкъуитIми щIыналъэкIэ яку гуныкъуэгъуэ зэры дэ-
мылъыр. Фигу къэдгъэкIыжынщи, ди гъунэгъу лъахэм и 
Iэтащхьэу илъэс куэдкIэ щыта Урхо Калева Кекконен 
 СССР-р игъэныбжьэгъуу щытащ, ар зэ е тIэу нэхърэ мы-
нэхъ мащIэрэ илъэс къэс Москва къакIуэрт. Езы финхэр 
1945 гъэм техьащ совет егъэджэкIэм икIи мы зэманым 
цIыхухэм щIэныгъэ егъэгъуэтынымкIэ дуней псом щыпа-
шэщ.

Пэжщ, 1939 - 1940 гъэхэм къэралитIым яку къыдэхъуа 
зауэм и зэранкIэ Финляндием щIы фIэкIуэдащ, арщхьэ -
кIэ ар а зэманым езым и зэранкIэ къэхъуа Iуэхущ. 

Иджы, къэхъуа-къэщIахэр къагъэгъэсэбэпу зыгуэрхэр 
хущIокъу абы фейдэ къыхахыну. Хэбгъэзыхьмэ, псалъэ-
макъ ирагъэжьащ 1992 гъэм зэращIылIа зэгурыIуэны-
гъэм (ар илъэситху къэс ягъэIэпхъуэ хабзэщ) къару имы-
Iэжу къалъытэну. Мис, псалъэм и хьэтыркIэ, фин дипло-
мат Нюберг Рене жиIэр: «ЗэгурыIуэныгъэм и языныкъуэ 
Iыхьэхэр иджырей лъэхъэнэм зыкIи къезэгъыжыркъым. 
Дунейм зихъуэжащ икIи абыхэм зы сэбэпынагъи яIэж-
къым». 

Нюберг дипломат къызэрыгуэкIкъым, ар 2000 - 2004 
гъэхэм Финляндием и лIыкIуэу УФ-м щыIащ. Апхуэдэу 
щыщыткIэ, абы и Iуэху еплъыкIэр думыIыгъынкIэ Iэмал 
иIэкъым нэгъуэщI цIыху хэIэтыкIахэм ящыщхэм. Уеблэмэ 
ар щIауфэжыркъым Украинэм зауэ Iуэху хэхам щыщIидза 
иужь. Илъэс ипэкIэ Финляндиер НАТО-м хыхьэным зыри 
егупсысыххэу щытакъым, иджы ар занщIэу къыкъуэкIащ. 
Дауи, ар езыр-езыру къэхъуакъым. 

ЗэрыгурыIуэгъуэщи, я плъапIэр Карелиерщ. Ди жагъуэ 
зэрыхъунщи, ар езыр нэхъ щIыналъэ хуэмыщIа дыдэхэм 
ящыщщ, къулеигъэ бгъэдэлъ пэтми. Республикэр ящыщ 
хъуащ санкцэхэм я зэран нэхъыбэ дыдэу зэкIа щIына-
лъэхэм. Абы и экономикэр куэдкIэ пыщIащ Евросоюзым. 
Щхьэусыгъуэ белджылыхэм я зэранкIэ промышленос -
тым къитым хуабжьу кIэрыхуащ, лэжьапIэншэхэм я бжы-
гъэр хэхъуащ. Пэжщ, ар илъэсипщIхэм зэтрихьа Iуэхущ. 
Абы и щыхьэтщ цIыхухэр Урысей псом къызэрыщыхат-
хыкIам къигъэлъэгъуахэр. Абыхэм япкъ иткIэ Карелием 
зэпымыууэ щыпсэухэм я бжыгъэр зэрыхъуар цIыху мин 
533-рэщ. Зэвгъапщэт: абы ипэкIэ къалъытэрт республи-
кэм цIыху мин 716-рэ щыпсэууэ. НэгъуэщIу жыпIэмэ, 
илъэс тIощIым къриубыдэу щIыналъэм и цIыхухэм мин 
200 яхэщIащ. Хьэуэ, лIауэ аракъым, куэдыр Москва, 
Санкт-Петербург, гъащIэр щынэхъ тынш нэгъуэщI щIы-
пIэхэм Iэпхъуащ. ЗэрыгурыIуэгъуэщи, ФинляндиемкIэ 
зыунэтIахэри мащIэкъым. Щалъхуа лъахэр зэрабгынэм-
кIэ зыгуэрхэр бгъэкъуаншэну гугъущ: абыхэм зыхэпсэу-
кIын ягъуэтыркъым. Совет лъэхъэнэм къэралым гулъы-
тэшхуэ хуищIырт ищхъэрэ щIыналъэхэм зегъэужьыным, 
IэщIагъэлIхэр игъакIуэрт. Иджы апхуэдэ щыIэжкъым. 
Аращ цIыхухэм я мыарэзыныгъэр къэзышэр. 

А псом я щIыIужкIэ щIыпIэ унафэщIхэр езыхэм я 
 къалэнхэм егугъуу пхужыIэнукъым. А псори ялъагъу Уры-
сейр лъэпэрэпэным къежьэхэм. 

Аращ Японием Курил хытIыгухэр, Германием Кали-
нинград областыр етыжыным хуэдэ псалъэмакъхэр Ка-
релием ехьэлIауэ къыщIежьэм и щхьэусыгъуэр. 

ИлъэсыщIэм  къытхуихьахэр

Карелиер  я
плъапIэщ

Зэриухынум  йогупсыс

кIыныгъэ гуэрхэр Киев ири-
гъэгъуэтыну. Аращ зытехуар, 
псалъэм и хьэтыркIэ, Къры-
мым еуэну Вашингтон къыхи-
лъхьар. Шэч гуэри хэлъкъым 
ар къазэремыхъулIэнум. Уры-
сейр ищIа мурадым текIы-
нукъым. Ар псом япэу зыхуэ-
гъэзар Донбассыр хуит къэ-
щIыжынрати, зригъэхъулIауэ 
жыпIэ хъунущ. Соледар щаIа 
ехъулIэныгъэм иужькIэ Уры-
сейм и зауэлIхэр ебгъэры кIуэ 
зэпытщ. Абыхэм Бахмут (Ар-

тёмовск) къаухъуреихьащ. 
ИкIи мыбдеж Украинэм къы- 
хуэщхьэпэркъым КъухьэпIэм 
ирита Iэщэр. Абы къыхэкIыу 
иужь зэманым нэхъыбэрэ 
 къаIэт хъуащ Киев Iэщэ нэхъ 
лъэрызехьэхэр етын зэры-
хуейр. Ауэ мыбдежми щызэ-
гурыIуэркъым. 

Къапщтэмэ, унафэ тра-
щIыхьыфакъым Украинэм 
«Леопард-2» танк хьэлъэхэр 
къратыным. Абы егъэлеяуэ 
тригъэчыныхьырт США-м, 

икIи ар даIыгъат НАТО-м хэт 
къэралхэм я нэхъыбэм. Хэб-
гъэзыхьмэ, Польшэм жиIат, 
езы Германием и арэзыны-
гъэ хэмылъми, апхуэдэ ма-
шинэхэр Киев зэрыритынур. 
НаIуэу зэрыщытщи, «Лео-
пард» танкхэмкIэ зэщIэузэ-
дащ Атлантикэ ищхъэрэ бло-
кым хэт къэралхэр, ауэ ахэр 
нэгъуэщIым ират хъунукъым 
Берлин и Iизыныншэу. Ар-
щхьэкIэ Германием хуабжьу 
зрилъэфыхьурэ екIуэкIащ. 
Абы тегъэщIапIэ ищIырт 
апхуэдэ танкхэр Киев хуиу-
тIыпщын щхьэкIэ США-ми 
абы къарукIэ пэхъун маши-
нэхэм хуэди иритын хуейуэ. 
АрщхьэкIэ Вашингтон къи-
лъытащ ар хузэфIэмыкIыну. 
Япэрауэ, зи гугъу тщIы Iэщэр 
хуабжьу гугъуу зэхэлъщи, 
ахэр украинхэм къахуэгъ э-
сэбэпынукъым. ЕтIуанэра-
уэ, ахэр зэуапIэ IэнатIэм 
щып хузэ гъэзэхуэжынукъым 
зэ Iыхьэ мэ. ЗэрыгурыIуэгъуэ-
щи, ахэр шэн-къэшэжыным 
мылъкуш хуэрэ зэманыш -
хуэрэ текIуэ дэнущ. Абы 
ещхь щхьэусы гъуэхэр къа-
лъы къуэкIащ  «Леопард-2» 
танк хэми жы жьэрыуэ топ-

хэми. Абыхэм цIыхухэр мазэ 
бжыгъэкIэ, уеб лэмэ зы 
илъэскIэ хуэгъэ сэн хуейщ. 
Ауэ апхуэдиз зэман дэнэ 
къыздрахынур? 

Езы танк, топ хьэлъэхэр 
узыпэмылъэщынуи щыт-
къым. Ахэр зэрикъутэн Iэщэ 
Урысейм мымащIэу иIэщ. 
ИкIи, Польшэм зэригугъэм 
хуэдэу, танк 14 Киев епткIэ 
 зауэм и екIуэкIыкIэм зихъуэ-
жынукъым. 

Иджы дыдэ зэуапIэ губ-
гъуэм ихьащ Урысейм и 
 «Т-90М» танк щIэрыпсхэр. 
Ахэр я зэфIэкIкIэ зыкIи къа-
кIэрыхуркъым зи гугъу тщIы 
машинэхэм. 

Аращи, ди къэралым иIэщ 
къызыкъуэгушхукIын. Ар икIи 
Украинэм хуэдэу лъаIуэу уэ-
рамым дэткъым. Урысейм 
 зауэ Iуэху хэхам щIидзащ зы-
хуигъэхьэзырауэ икIи сыткIи 
абы кърикIуэнухэм хуэ хьэ-
зыру. Ар и мурадым хуокIуэ 
икIи абы текIынукъым.

ГИБДД

Тхыдэ

Командэхэр

1.«Автозапчасть» 
2. «Шагъдий» 
3. «ГорИс» 
4. «Ислъэмей» 
5. «Искра» 
6. «Тэрч»
7.«МАХ» 
8. «Спартак-Д» 
9. «ХьэтIохъущыкъуей» 
10. «Шэджэм-2» 
11. «Псыгуэнсу» 
12. «Инал» 
13. «Мурбек-ФШ»  
14. «Бабугент» 
15. «Локомотив» 
16. «КъБКъУ» 

Урысей Федерацэм футболымкIэ и 
е тIуанэ лигэм и Япэ гупым щекIуэкI зэхьэ-
зэхуэр гъатхэпэм и 11-м зэхаублэжынущ. 
Иджыпсту командэхэм етIуанэ Iыхьэм 
зыхуагъэхьэзыр. 

НОБЭКIЭ ебланэ увыпIэм щыт ди «Спар-
так-Налшык»-р пэублэу блыщхьэм и щIалэ-
гъуалэ гупым дэджэгуащ. ЗэIущIэм и япэ 
Iыхьэр зэрытемыгъакIуэу, 0:0-у, иухащ. За-
гъэпсэхуу къихьэжа иужькIэ командэ нэ-
хъыщхьэм и зэфIэкIыр нэхъ зэрылъагэр 
наIуэ хъуащ икIи 4:2-уэ текIуэныгъэр къы-
зэрихьар абы щыхьэт тохъуэ.

КъыкIэлъыкIуэну зэныбжьэгъугъэ зэIу-
щIэр ди щIалэхэм Кисловодск щрагъэкIуэ-
кIы нущ. ДызыхуэкIуэ мэремым, щIышылэм 
и 27-м, ахэр дэджэгунущ зыхэт гупым 11-нэ 
увыпIэр щызыIыгъ Мэхъэчкъалэ и «Легион-
Динамо»-м.

«Спартак-Налшык»-м и тренер нэхъыщхьэ 
Биджиев Хьэсэнбий къызэрыджиIамкIэ, зы-
гъэхьэзырыныгъэ лъэхъэнэ псори щекIуэкIы-
нур ди къалащхьэрщ. ЗакъуэтIакъуэ, я зэ-
фIэкIыр здынэсыр къапщытэжу, Псыхуабэ 
лъэныкъуэкIэ зэныбжьэгъугъэ зэIущIэхэр 
щрагъэкIуэкIыну я гугъэщ. «Илъэс блэкIам и 
кIэух махуэхэм дэ зыгъэхьэзырын щIэддзауэ 
жыпIэ хъунущ. Мурад дубзыхуам тету до-
лажьэ. Командэм щыджэгухэми, дэлажьэхэ-
ми зэкIэ зэхъуэкIыныгъэ ягъуэтакъым. Ма-
хуэм тIэунейрэ джэгупIэ губгъуэм зыщыдо-
гъасэ», - къыхигъэщащ Биджиевым.

ЕтIуанэ лигэм и Япэ гупым щекIуэкI зэхьэ-
зэхуэм и япэ Iыхьэм иджыпстукIэ 
къыщрикIуа хэм я гугъу пщIымэ, абы бжьыпэр 
щиIыгъщ Новороссийск и «Черноморец»-м. 
Волгоград и «Ротор» командэр ещанэ 

увыпIэм зэрыщытри пхуэгъэщIэгъуэнукъым. 
Топджэгум куэд щIауэ кIэлъыплъхэр щы-
гъуазэщ абыхэм я зэфIэкIыр зэрыиным. 
Псом хуэмыдэу, зыщыгъэгъупщэжыгъуейщ 
90 гъэхэм «Ротор»-м лъэкIыныгъэ къигъэ-
лъэгъуахэр. Урысейм и чемпионатым и гуп 
нэхъыщхьэм яхэту тIэунейрэ дыжьын, зэм 
домбеякъ медалхэр къыщихьащ. Япэ 
 увы пIэм сыт щыгъуи щIэбэн Мэзку у и 
«Спартак»-м и закъуэщ ар къызэтезыгъэу-
выIэфу щытар.

Гум имыхужщ УЕФА-м и Кубокыр къэхь ы-
ным хуэунэтIа зэпеуэм хэту, етIуанэ къе кIуэ-
кIы гъуэм, Инджылызым и «Манчестер 
Юнайтед» командэ цIэрыIуэм текIуэу къы-
зэрыпигъэхуауэ щытар. Ауэ, куэдым фIыуэ 
ялъэ гъуа, стадион домбей икIи тхьэIухуд 
зыхуа щIа «Ротор»-р нобэ етIуанэ лигэм хэтщ.

«Спартак-Налшык»-р щыджэгу гупым нэ-
гъуэщI зы телъыджи хыболъагъуэ. Ар Крас-
нодар крайм щыщ Песчанокопскэм и «Чай-
ка» къуажэ командэр 18-рэ иригъэкIуэкIа 
зэIу щIэхэм тIэу фIэкIа къыхамыгъэщIауэ 
етIуанэ увыпIэм зэрыщытырщ. Апхуэдэ гъэ-
щIэгъу эныгъэхэр футболым хэмылъамэ, да-
уи, цIых у мелуанхэр пхудегъэхьэхынтэкъым. 
Аращи, дыщыгугъынщ зы зэман дэри пре-
мьер-лигэм щыджэгуу, и текIуэныгъэш хуэ-
хэмкIэ дигъэгуфIэу, дигъэгушхуэу щыта ди 
командэм къэкIуэну дахэ иIэну.

Зэхьэзэхуэм и етIуанэ Iыхьэм щыпащэжы-
ну махуэм «Спартак-Налшык»-р и унэ щы-
джэгунущ. Абы къригъэблэгъэнущ Мэхъэч-
къалэ и «Легион-Динамо»-р. ЗэкIэ лъэны-
къуитIми ерыщу зэхьэзэхуэм зыхуагъэ-
хьэзыр.

ХЬЭТIОХЪУЩОКЪУЭ Аслъэн.

Къэбэрдей-Балъкъэ-
рым футболымкIэ и щIы-
махуэ зэхьэзэхуэм щэ-
бэтымрэ тхьэ махуэмрэ я 
зи чэзу зэIущIэхэр ирагъэ-
кIуэкIащ. Абы къри кIуа-
хэм уахэплъэжмэ, гъэщIэ-
гъуэн пщымыхъуу къанэр-
къым зэIущIитIым топ 18 
гъуэм зэрыщыдагъэкIар.

ЗЭКIЭ хэщIыныгъэншэу 
джэгу Бахъсэн и «Ав-
тозапчасть»-р 9:0-у «Шэ-
джэм-2»-м текIуащ. Нал-
шык и «ГорИс»-м 5:4-уэ 
бжыгъэкIэ «Бабугент»-р хи-
гъащIэри, ещанэ увыпIэм 
зэрыщыту къэнэжащ. Гъэ-
щIэгъуэнращи, балъкъэр 
къуажэм къикIахэм мыбы 
ипэкIэ ирагъэкIуэкIа джэгу-
гъуиблым я хьэрхуэрэгъу-
хэм я гъуэм топищ къудейщ 
щыхудэгъэкIар. Еянэ зэIу-
щIэм плIэнейрэ къыхэжа-
ныкIыфын яхулъэкIащ, ауэ 
абы и хъер ялъэ гъуакъым.

ЕтIуанэу щыт Зеикъуэ и 
«Шагъдийми» текIуэныгъэ 

«УнагъуэщIэ» зэпеуэм пашэ 
щыхъуащ Аруан щIыналъэм 
хыхьэ Старэ Шэрэдж къуажэм 
щыщ Къардэнхэ Алимрэ Ма-
рьянэрэ я унагъуэ дахэр. 
«Илъэсым и унагъуэ-2022» уры-
сейпсо зэпеуэм и щIыналъэ 
Iыхьэм и «УнагъуэщIэ» унэтIыны-
гъэм ахэр етIуанэ щыхъуащ. 

КЪАРДЭНХЭ я унагъуэщIэр 2010 
гъэм къэунэхуащ. Зэщхьэгъусэ-
хэм щIалитIрэ – Рустамрэ Ратмир-
рэ, зы хъыджэбзрэ - Самирэ - къа-
щIэхъуащ. Рустам илъэс пщыкIуз, 
Ратмир илъэсий, Самирэ илъэсих 
мэхъу.

Алим Къэбэрдей-Балъкъэр 
къэрал мэкъумэш университетым 
и экономикэ факультетыр къиу-
хащ. АрщхьэкIэ ар зыхуеджа 
IэщIагъэм ирилажьэркъым, езыр 
нэхъ зыдихьэх Iуэху къыхихащ. 
Пхъэм къыхэщIыкIа унэлъащIэхэр 
щагъэхьэзыр цех унэм къыщызэ-
Iуихауэ мэлажьэ.

Дохутыр IэщIагъэм щIэхъуэпс-

«Нанэ и бзэ, дадэ и бзэ». Ар и фIэщыгъэу дунейм къы-
техьащ Бэчбо-Шыпш Залинэ сабийхэм яхуитха усэ тхылъ. 
Ар къыдигъэкIащ щIалэгъуалэм я жэрдэмыр ядэIыгъыным 
теухуауэ сенатор Къанокъуэ Арсен иригъэкIуэкIа зэпеуэм 
хэту абы къыщихьа грантымкIэ. Тхылъыр игъэщIэрэщIащ 
Адыгэ Республикэм щыщ сурэтыщI Бэгъушэ Заремэ.

ТХЫЛЪЫМ теухуа пшыхь дахэ щекIуэкIащ дэрбзэр Сэралъп 
Мадинэ и IуэхущIапIэм. Абы зыкърагъэхьэлIащ Залинэ и бла-
гъэ-Iыхьлыхэм, и усыгъэм дихьэххэм, школакIуэ цIыкIухэм. 

- Сабиибзэ тыншкIэ, гурыIуэгъуэкIэ зэрызгъэпсыным се-
лIэлIащ, арыншамэ къызэрыпхудэмыхьэхынур фIыуэ къыз-
гурыIуэу. Тхылъыр зэрыгъэщIэрэщIа сурэт щхъуэкIэп лъык Iэ-
хэм ар еджэгъуафIэ ящI. СурэтыщIымрэ сэрэ дызэчэнджэ-
щурэ ды зэдэлэжьащ, - жиIащ тхылъыр къыдэзыгъэкIам. Абы 
фIыщIэ яхуищIащ тхылъым папщIэ къызэхуэсахэм, сабийхэм 
яхуэгъэза литературэм и мыхьэнэр къызыгурыIуэхэм. 

Пшыхьым усэ къыщеджащ - Къармэ Ася къызэригъэпэща 
«Адыгэ цIыкIу» сабий зегъэужьыпIэм и гъэсэнхэр. Къармэм 
къыхигъэщащ сабийхэм яфIэфIу усэхэр зэрызэрагъэщIар, 
пшыхьми къахуэмыгъэсу зэрыпэплъар. 

- ГъэщIэгъуэн, удэзыхьэх хъуащ тхылъыр. Мыбы ит усэхэр 
нафIэгуфIэщ, зэрыгъэщIэрэщIа сурэтхэри, таурыхъым 
къыхэкIам хуэдэу, щхъуэкIэплъыкIэ узэIэпызышэщ. Сэ, пса-
лъэм папщIэ, сыщыщIэджыкIым си сабиигъуэм сыхишэжырт. 
ЩIэблэм анэдэлъхубзэ яIурылъыным ухуэгузавэмэ, мис 
мыпхуэдэ тхылъ щIэщыгъуэхэр уасэ зимыIэщ, - жиIащ Ася. 

«Нанэ и бзэ, дадэ и бзэ» усэ тхылъыр къыщыфщэхуфынущ 
Налшык дэт тхылъ щапIэхэм. 

ГЪУЭТ Синэ.

КъБР-м и Музыкэ театрым 
иджыблагъэ пшыхь ще-
кIуэкIащ УФ-м щэнхабзэм кIэ 
щIыхь зиIэ и лэ жьакIуэ, СС-
СР-мрэ УФ-мрэ IэщIагъэ-тех-
никэ щIэныгъэмкIэ я 
 от личник, «Къэбэрдей-Балъ-
къэр Республикэм и па-
щхьэм щиIэ фIыщIэхэм па-
пщIэ» орденыр зы хуагъэ- 
фэща Безрокъуэ Еленэ и 
фэеплъу. 

ИЛЪЭС 50-м щIигъукIэ и гуи 
и пси хилъхьэу щIалэгъуалэм 
я гъэсэныгъэм егугъуа бзылъ-
хугъэм и гъуэгуанэр къы-
щыщIидзар еджапIэ нэхъыщ-
хьэр къиухыу, ПТУ №1-м и 
унафэщIым гъэсэныгъэ лэ-
жьыгъэмкIэ и дэIэпыкъуэгъуу 
кIуа нэужьщ. ИужькIэ ар Iэща-
гъэ-техникэ еджапIэхэм щIэс-
хэм щэнхабзэмкIэ я республи-
кэ унэм (2000 гъэм къы щы-
щIэдзауэ Сабийхэмрэ ныб-
жьыщIэхэмрэ я творчествэм 
зыщрагъэужь IуэхущIапIэ 
ящIы жауэ щытащ) и унафэщI 
IэнатIэм илъэс куэдкIэ пэры-
тащ. Иужьрей илъэсхэм «Ды-
гъафIэ къалэ» сабий акаде-
мием щIэныгъэ гуэдзэн щрат 
и центрым и унафэщIым и 
 къуэдзэу ар лэжьат. Безро-
къуэ Еленэ Уэсмэн и пхъур 
лъэп къым къытхэтыжкъым 
2022 гъэм шыщхьэуIум и 5 
 лъандэрэ. 

Пшыхьыр зытраухуар щэн-
хабзэмрэ щIэныгъэмрэ я 
лэжьакIуэ псэемыблэж цIы-
хуб зыр къыщалъхуа махуэра-
ти, и Iыхьлыуэ, къыдэлэжьауэ, 
и ныбжьэгъуу, фIыуэ зы-
цIыхуу, зылъагъуу щытауэ 
 къе кIуэлIам тIысыпIэхэр яху-
ри къуакъым. 

Илъэс куэдкIэ Безрокъуэр 
ядэлэжьащ республикэм и ар-
тист цIэрыIуэхэмрэ къэфакIуэ 
гупхэмрэ. Пшыхьыр къызэ-
рызэIуахари аращ - «Кабар-
динка» къэрал академическэ 
ансамблым и къафэкIэщ.

КъБР-м егъэджэныгъэмрэ 
щIэныгъэмкIэ и министр Еза-
уэ Анзор къыщыпсалъэм къы-
хигъэщащ Еленэ лъэпкъым 

КъБР м и Музыкэ театрым

хуэщхьэпэн щIэинышхуэ къы-
зэригъэнар. 

- Безрокъуэ Еленэ дигу къы-
щыкIыжкIэ, псом япэ зи гугъу 
тщIыр хэлъа гуапагъэмрэ 
зэфIэкIыу бгъэдэлъамрэщ. 
Абы республикэм и щэнхаб-
зэмрэ щIэныгъэмрэ лъагъуэ 
мыкIуэдыжын къыхинащ. 
Еленэ хуэдэу лэжьыгъэм хуэ-
жыджэр, гукъыдэж мыух зиIэ 
гъуэтыгъуейщ ди зэманым. 
ИкъукIэ къалэн мытыншхэр и 
пщэ дилъхьэжыфырт, гупыр 
зэщIигъэуIуэфырт, абы и фIы-
гъэкIи я ехъулIэныгъэхэр нэ-
рылъагъут. УнафэщIым иIэн 
хуей пщIэр Безрокъуэм къи-
хьэхуат и гум и къабзагъэкIэ, 
цIыхугъэкIэ, и зэпIэзэрыты-
гъэкIэ, - жиIащ министрым. 

Езауэм дыщIигъуащ пэшым 
цIыхур щIэзу къызэрекIуэлIам 
къызэригъэлъагъуэр бзылъ-
хугъэр зыцIыхуу щыта дэт-
хэнэми ар и гум фIыкIэ къы-
зэринар. Министрым къыхи-
гъэщащ абы хуэдэ ущиякIуэ 
щIэблэм яIэныр зэранасы пыр 
икIи фIыщIэ яхуи щIащ 
 фэеплъ пшыхьыр къы зэзы-
гъэ пэщахэм. 

ЦIыхум лэжьыгъэ хуэхъунур 
къыхих хуэдэу къыфIэщIми,  
езы IэщIагъэм укъыхихыр 
 нэхъ пэжу къы щIэ кIынущ. 
Апхуэдэ IэщIагъэщ и гъащIэ 
псом зымыутIыпщу Еленэ 
зыIыгъар. «Сыкъэувы Iэмэ, а -
сыхьэту сылIэну къысщохъу», 
- щыжиIат абы зы интервьюм. 
Безрокъуэр гъунэгъуу зы-

мыцIыхуахэм а зым къагури-
гъэIуэну къытщохъу и жы-
джэрагъыу, лэжьэ ным хуэнэ-
хъуеиншэу зэры щытар. Ди 
 гугъэмкIэ, аращ абы къы-
щIехъулIар ныбжьы щIэ куэд 
гъащIэ гъуэгуанэш хуэ три-
гъэувэну. А пщы хьэщхьэм 
утыкум къихьа дэтхэнэри 
бзылъ хугъэм IуэхуфIкIэ пы-
щIауэ, къыдекIуэкIауэ апхуэдэ 
защIэт. 

КъБР-м щIыхь зиIэ и артист-
кэ Кърым Иринэ, Осетие Ип-
щэм щIыхь зиIэ и артист Уэз-
рокъуэ Чэрим, «Иман» гупым, 
«Шагъдий» сабий къэфакIуэ 
гупым, Соттаев Къанщауэ и 
цIэр зезыхьэ «Эльбрус» ан-
самблым, нэгъуэщI куэдми 
пшыхьыр ягъэдахащ. 

- 1986 гъэм къыщыщIэдзауэ 
сыдэлэжьащ Безрокъуэ Еле-
нэ икIи сытригъэгушхуат 
гупым, сабийхэм сазэ ры дэ-
лэжьэнум. АпхуэдизкIэ абы и 
пщIэр лъагэти, гугъут и жы Iэм 
уемыдэIуэну е хьэрэмагъэ 
гуэркIэ уфIэкIыну. Апхуэдэу 
илъэс 37-кIэ дызэдэлэжьащ, - 
жеIэ «Нальчанка» ансам-
блым и унафэщIу 2021 гъэ 
пщIондэ щыта Мэрыщ Заур-
бий.

КъБР-м щIыхь зиIэ и артист-
кэ, «Эльбрус» ансамблым и 
художественнэ унафэщI Кар-
чаевэ Раисэ и псалъэм къыхи-
гъэщащ нобэр къыздэсым я 
фIэщ зэрахуэмыщIыр а цIыху 
гуапэр зэрахэмытыжыр. 

- «Нальчанка» гупым сыщы-
хыхьа илъэсым къыщыщIэ-
дзауэ сыкъыдэгъуэгурыкIуат 
Безрокъуэ Еленэ. Ар апхуэ-
дизкIэ цIыху нэшхуэгушхуэти, 
а и гукъыдэжыр уэри къып-
лъигъэIэсыфырт. ИкъукIэ хэ-
щIыныгъэшхуэ лъэпкъым 
иIэу къызолъытэ ар къызэрыт-
хэмытыжым щхьэкIэ. Нобэ си 
къэфакIуэ гупым ягъэзэщIэ-
нущ Безрокъуэ Еленэ и гуп-
сысэкIэ дгъэувауэ щыта зы 
къафэ - амазонкэхэм я къа-
фэр.

Битокъу Беслъэн жиIащ 
Безрокъуэ Еленэ и нэIэ зытета 
«Нальчанка» къэфакIуэ гу-
пым хэту къэфэн къы щIэ-
зыдзауэ щыта куэд иджы 
къэрал ансамблхэм къы-
зэрыщыфэр, ар дэтхэнэми 
анэ етIуанэ яхуэхъуфу зэры-
щытар.

Бзылъхугъэ щыпкъэм те-
ухуа гукъэкIыжхэм пшыхьым 
щIэсхэр ирагъэдэIуащ Про-
мышленность псынщIэмкIэ 
Налшык колледжым и уна-
фэщI Текуевэ Нинэ, Къэбэр-
дей-Балъкъэрым и автодо-
рожнэ колледжым и унафэщI 
Абрэдж Мартин, ЗАГС-м Нал-
шык къалэ округым щиIэ къу-
дамэм и унафэщI, КъБР-м 
ЦIыхухэм защIэгъэкъуэным-
кIэ щIыхь зиIэ и лэжьакIуэ Шэ-
ру Валентинэ, УФ-м щэнхаб-
зэмкIэ щIыхь зиIэ и лэ жьакIуэ 
Котляровэ Марие сымэ. 

- ЩыIэщ цIыху сыт щыгъуи 
псэууэ ар къызыфIэбгъэщIы-
ну ухуейуэ. Апхуэдэщ Безро-
къуэр. ГушыIэ дахэ хэлът, нэ-
хъыфI дыдэу абы зигъэпсэхуу 
къыщилъытэр тхылъыфI ще-
джэрт, псэ къулей иIэт. Си 
 гугъэмкIэ, ноби, пщэдеи, 
иджыри куэдрэ къызыфIэд-
гъэщIынущ иджыпсту ар 
къытхэлъадэу а и гукъыдэжыр 
псоми къытлъигъэсыфыну, - 
жиIащ Котляровэ Марие.

НэгъуэщI республикэхэм 
щыщу пшыхьым къемы-
кIуэлIэфауэ Безрокъуэ Еленэ 
зыцIыхуа, зыдэлэжьа куэдым 
видеокIэ къагъэхьа я гу-
къэкIыжхэри къыщагъэлъэ-
гъуащ утыкум.

БАГЪЭТЫР Луизэ.
Сурэтхэр Къарей Элинэ 

трихащ.

Урысей гвардием Налшык къалэм 
щиIэ ведомствэм хэмыт и хъумакIуэ 
 къудамэм и лэжьакIуэхэм «На страже 
памяти» акцэм хыхьэу зыхуей хуагъэ-
защ Хэку зауэш хуэм и илъэсхэм хэкIуэ-
да ди зауэлIхэмрэ фашизмэм зи гъа-
щIэр ихьахэмрэ я фэеплъыр. Дзэ 
 къулыкъум хэтхэм абы къегъэщIылIа 
щIыпIэр зэ щIакъуащ, сыным тетха пса-
лъэхэри къыхалыкIыжащ. 

- ЗАУЭ илъэсхэм и гугъуехьхэр зыгъэва, 
зи гъащIэр цIыхубэ щхьэхуитыныгъэм 
щIэ зыта ди нэхъыжьхэм я фэеплъым Iэ-
мал имыIэу пщIэ хуэтщIыпхъэщ. Ахэр за-
уэм ерыщу хэтам и закъуэкъым, атIэ 
абыхэм ящыщхэрщ тылым фашистхэм 
щапэщIэтахэри. Зи блэкIар зымыщIэжым 
къэкIуэн иIэкъым, - къыхигъэщащ акцэм 
хэта Джыназ Ислъам.  

ДЫГУЛЫБГЪУ Жантинэ. 

къихьащ. Абы папщIэ зы 
 топри куэду къыщIэкIащ. 
1:0-у абы хигъэщIар Алътуд 
и «Искра» командэрщ.
ФIы дыдэу джэгуащ Нал-
шык и «Спартак»-м и щIа-
лэгъуалэ гупыр. 3:1-уэ ар 
зэфIэкIа «Тэрчыр» сытым и 

дежи нэхъ лъэкIыныгъэ 
зиIэхэм яхэтщ.

Хэплъэгъуэщ Къэбэрдей-
Балъкъэр къэрал универ-
ситетым и командэм и 
Iуэхур. Аращ джэгугъуийм 
щыщу блэнейрэ хагъэщIа-
уэ кIэух увыпIэм щIыщытыр. 
Щэбэ тым студентхэр 1:0-у 
къы хэзыгъэщIар «Мурбек-
ФШ» командэрщ.

Адрейхэр мыпхуэдэу зэ-
дэджэгуащ: «Инал» (Къэ -
рэгъэш) – «МАХ» (Малкэ) - 
1:2, «Локомотив» (Налшык ) 
- «Ислъэмей» Ислъэ мей) - 
1:3, «Хьэ тIохъу щыкъуей» 
(ХьэтIохъущыкъуей) - «Псы-
гуэнсу» (Псыгуэнсу) – 0:2.

КъыкIэлъыкIуэну зэIу-
щIэхэр дызыхуэкIуэ щэ-
бэтымрэ тхьэмахуэмрэ зэ-
хэтынущ. А махуэхэм зэ-
дэджэгунухэщ: шIышылэм 
и 28-м – «ХьэтIохъущы-
къуей» - «Автозапчасть», 
«Шэ джэм-2» - «Тэрч», 
«Мурбек ФШ» - «Шагъ-
дий», «Искра» - «Инал»; 
щIышылэм и 29-м – «Ис-
лъэмей» - «Псыгуэнсу», 
«Локомотив» - «Бабугент», 
«ГорИс» - «КъБКъУ», 
«Спартак-Д» - «МАХ».

ШАФИЙ Аслъэн.

ми, Марьянэ щеджар Къэбэрдей-
Балъкъэр къэ рал университетым 
есэпымкIэ и къудамэрщ. Егъэ-

джакIуэ IэщIагъэр Iэпэгъу зэ-
рищIам ар зы махуи хущIегъуэжа-
къым. 2012 гъэм университетыр 

къызэриухрэ, ар Аруан районым 
егъэджэныгъэмкIэ и управленэм 
и IэщIагъэлI нэхъыщхьэу лэжьащ. 
2018 гъэм щыщIэдзауэ Нарткъалэ 
и Лицей №1-м щолажьэри, гурэ 
псэкIэ къыхиха IэщIагъэм фIэфIу 
пэ рытщ. ЕгъэджакIуэфIым и нэ-
щэнэу, абы и гъэсэнхэр и бын 
пэлъытэу ебж, я ехъулIэныгъэ-
хэмрэ зэфIэкIхэмрэ ирогушхуэ, 
щIэхэм трегъэгушхуэ. ЩIэблэр 
ебгъэджэныр гугъу зыщIхэм ящы-
щу къелъытэ жып телефонымрэ 
Интернетымрэ егъэлеяуэ ахэр 
зэрыдахьэхар.

- Ди адэ Владимиррэ ди анэ 
Иринэрэ зэдэлъхузэшыпхъухэр 
лъэпкъ хабзэхэм, нэхъыжьхэм 
пщIэ-нэмыс яхуэщIыным дыщIа-
пIыкIащ. Ди Iуэхухэр псори къыд-
даIыгъми, ди щыуагъэхэмкIэ жэ-
уаплыныгъэ зэрытхьынур зыхэт-

щIэу дыкъагъэхъуащ. Адэ-
анэхэмрэ адэшхуэ-анэшхуэхэмрэ 
гъэ сэ ныгъэм теухуауэ ящIэр уа-
сэншэщ. Унагъуэм исхэм я хьэл-
щэнхэм, ахэр зэрызэхущытым 
куэд елъытащ. Унагъуэр быдэу 
зэрыIыгъмэ, гугъуехьхэр тыншу 
къызэбнэкIыфынущ, - жеIэ 
Марьянэ. - Къардэнхэ сазэ ры-
хыхьэрэ си гуащэ-тхьэмадэхэр – 
Арсенрэ Ларэрэ - къысхуэгуапэщ. 
Зы пщIантIэ дыдэсщи, къуэ-
рылъху-пхъурылъхухэм я гъэсэны-
гъэм жыджэру зэрыхэтыр уа-
сэншэщ. Си пщыкъуэ Амири шып-
хъум хуэдэу къысхущытщ.

Къардэнхэ Алимрэ Марьянэрэ 
са бийхэм я гъэсэныгъэм, я зы-
гъэп  сэхукIэм гулъытэ зэрыхуа щIы-
ным яужь итщ: спортым дра гъэ-
хьэх, унагъуэ Iуэхухэр ирагъащIэ. 

ТЕКIУЖЬ Заретэ.

ДифI  догъэлъапIэ

Пшыхь

ТхылъыщIэ

Футбол 

ЗэIущIитIым - топ 18

Къэбэрдей-Балъкъэ- къихьащ Абы папщIэ зы

